
ᑲᔭᓄᑲᑌᑭᐣ ᐊᒋᒋᑫᐃᐧᓇᐣ
ᐅᑭᒪᑲᓇᐠ ᒥᓇ ᑭᒋᐦᐊᔭᐠ ᑲᔭᓂᒧᑕᒧᐊᐧᐨ ᐊᓂᔑᓇᐯᐃᐧ ᐅᑭᒪᐃᐧᐣ 
ᒥᓇ ᑲᑎᐯᐣᒋᑲᑌᐠ ᒪᐡᑭᑭᐃᐧ ᐱᒧᒋᑫᐃᐧᐣ.

ᑎᐸᒋᒧᐃᐧᓇᐣ ᐅᑫᐧᓂᐊᐧᐣ 
ᐊᓂᒥᓭᐃᐧᓇᐣ ᐅᒋ
ᐁᑲᐧ ᐅᐡᑭ ᒪᒥᑎᓀᐣᒋᑲᐣ ᒥᓄᔭᐃᐧᐣ 
ᑎᐸᒋᒧᐃᐧᓇᐣ ᑲᒪᒪᐃᐧᓂᑲᑌᑭᐣ ᑕᐱᐡᑯᐨ 
ᒪᒋᓭᐃᐧᓇᐣ ᐊᐊᐧᔑᒣ ᑕᑲᐧᑭᐣ ᐊᓂᔑᓇᐯᐃᐧ 
ᑕᔑᑫᐃᐧᓂᐠ.

ᑲᑭᒋᓀᐣᒋᑲᑌᑭᐣ ᐅᓇᑕᐠ 
ᐱᒪᑎᓱᐃᐧᓇᐣ
ᐁᑲᐧ ᐊᑯᓯᐃᐧ ᑲᐯᔑᐃᐧᑲᒥᑯᐣ 
ᐅᐡᑭᓂᑲᒋᑲᑌᐊᐧᓄᐣ ᑐᑲᐣ ᐅᐅᐁᐧ 
ᑭᒋᐊᓄᑭᐃᐧᐣ ᒣᑲᐧᐨ ᑲᑕᑲᐧᐠ ᐁᑲᐧ ᒥᓇ ᐁᐧᐡᑲᐨ 
ᑲᑭᐱᔑᓭᐠ ᐅᐅᒪ ᓀᑫᑲᐦᒥᐠ.

ᒧᓀᐣᑕᑲᐧᐣ ᐅᐅᒪ ᐱᓯᒧᐠ
ᐁᑲᐧ ᐅᐡᑭᐊᓄᑲᑌ ᑲᐧᔭᐠ ᐃᔑᐱᒪᑎᓱᐃᐧᐣ, 
ᐊᔭᑲᐧᒥᓯᐃᐧᐣ ᐁᑲᐧ ᐃᐧᒋᐃᐧᑐᐃᐧᐣ





ᓃᐱᐣ ᑲᐃᑭᑐᓇᓂᐘᐣᐠ ᐁᓃᐱᐣᐠ ᑲ ᐊᓂᔑᓂᓂᒧᓇᓂᐘᐣᐠ. ᑕᔑᑫᐏᓇᐣ 
ᑲ ᐊᓄᑮᑕᐘᔭᐣᐠ ᐅᐍ ᒣᑿᐨ ᑲᐃᓯᓭᐠ ᐁᐸᑭᑕᐦᐃᐍᐘᐨ, ᐋᐦᑯᒌᐣᐠ 
ᐁᐊᔭᐘᐨ, ᐁᐅᑕᒥᓄᐘᐨ, ᒦᓇ ᐁᒪᒪᐤᓑᑲᐘᐨ ᐅᐣᒋ ᓂᑲᒧᐏᐣ ᒦᓇ 
ᐊᔭᒥᐦᐊᐏᐣ ᓂᑲᒧᐘᐃᓇᐣ. ᐁᐅᐣᒌᓯᓭᐠ ᒋᑮᐍ ᐘᐸᒥᑎᓇᓂᐘᐣᐠ. 
ᑲᔦ ᐁᐃᓯᓭᐠ ᐘᓂᓇᐘᐣᑲᐣᐠ ᐊᓂᔑᓂᓂᐘᐠ ᒥᓄᔭᐏᐣ ᐱᒥᐏᒋᑫᐏᐣ 
(SLFNHA) ᑲᓃᑲᓂ ᐊᓅᑭᓇᑲᓇᐠ ᒋᐊᔭᐘᐨ ᒋᐑᒋᑐᐘᐨ ᑕᔒᑫᐏᓇᐣ 
ᑐᑕᒧᐏᓇᐣ ᒦᓇ ᑲᐃᓯᓭᐠ ᒋᑮᐑᒋᑐᔭᐣᐠ.
ᒣᑿᐨ ᒍᐣ ᐲᓯᒼ 24, 2024, SLFNHA ᐅᑮᐸᑭᑎᓇᓇᐘ ᐊᓂᔑᓂᓂᐘᐠ 
ᐋᒋᒧᐏᐣ ᐋᓂᒥᓭᐏᓇᐣ: ᒥᓄᔭᐏᐣ ᐁᔑᓇᑯᐠ ᑎᐸᒋᒧᐏᐣ. ᐅᐍ ᑎᐸᒋᒧᐏᐣ 
ᐁᑮᐑᐣᒋᑲᑌᐠ ᐅᐣᒋ ᑲᐃᔑ ᐊᓂᒥᓭᓇᓂᐘᐣᐠ ᐅᐣᒋ ᒥᑐᓀᐣᒋᑲᐣ ᒥᓄᔭᐏᐣ 
ᒦᓇ ᑮᐘᓑᑵᐲᐏᓇᐣ ᑲ ᐊᐸᒋᒋᑲᑌᑭᐣ ᑕᔒᑫᐏᓂᐣᐠ ᐁᓇᑭᓑᑭᑲᑌᑭᐣ. 
ᒥᔒᐣ ᐊᐑᔭᐠ ᐅᑲᓇᑭᓑᑲᓇᐘ ᑫᑯᐣ ᒋᐅᐣᒋ ᐃᓀᐣᑕᒧᐘᐨ ᑲᐃᔑ 
ᐑᐣᒋᑫᒪᑲᐠ ᐅᐍ ᑎᐸᒋᒧᐏᐣ, ᔕᑯᐨ ᑭᒌᓀᐣᑕᑯᐣ ᒋᐑᐣᒋᑲᑌᐠ ᐁᐃᓯᓭᐠ 
ᐁᓇᐣᑕᐍᐣᑕᑯᐠ ᒋᓃᑲᓂᓑᑭᑲᑌᐠ ᐅᐍ ᒋᐊᐣᒋᓭᑭᐣ. ᐊᐘᔑᒣ, ᓂᐑᐑᐣᑕᒥᐣ 
ᐅᐍ ᐁᐃᓂᓂᐘᐣᐠ ᐃᒪ ᑎᐸᒋᒧᐏᐣ. ᑲᐏᐣ ᐁᑕ ᐅᐣᒋ ᐊᐦᑭᐣᑖᓱᓇᐠ, 
ᐃᑭᐍᓂᐘᐠ ᐊᓂᔑᓂᓂᐘᐠ. ᑎᔑᓇᐣᑕᐍᐣᑕᒥᐣ ᐅᐍ ᑎᐸᒋᒧᐏᐣ ᒋᐅᐣᒋ 
ᑭᑭᓇᐘᒋᒋᑲᑌᐠ ᑭᑭᓇᐘᒋᒋᑲᓇᐣ ᐃᔑᒪᒑᓂᐘᐠ ᓃᑲᐣ. ᑲᐏᐣ ᑫᑯᐣ 
ᑭᐱᒌᐏᐣ ᐊᔭᒪᑲᓯᓄᐣ ᐁᐱᓇᐣᑕᐍᐣᒋᑲᑌᐠ ᐑᒋᐦᐃᐍᐏᐣ ᒦᓇ SLFNHA 
ᑮᑑᑮᐘᐠ ᒋᓇᑵᒋᑲᑌᑭᐣ.
SLFNHA ᐅᑭᒌᓀᐣᑕᓇᐘ ᐁᐑᐑᐣᑕᒧᐘᐨ ᒋᐑᒋᐘᐨ ᐃᓂᐍᓂᐘᐣ ᒥᑭᓯ 
ᓴᑲᐦᐃᑲᐣ ᐊᓂᔑᓂᓂᐘᐠ ᒦᓇ ᑫᓈᕒᐊ ᑎᐯᐣᒋᑫᐏᐣ ᐑᒋᐦᐃᐍᐏᐣ ᐊᐲᑕᒪᑫᐠ 
ᒋᐅᔑᒋᑲᑌᐠ ᑎᐯᐣᒋᑫᐏᐣ ᓇᐣᑕᐍᐦᐃᐍᑲᒥᐠ ᐃᒪ ᒥᑭᓯ ᓴᑲᐦᐃᑲᓂᐠ . 
ᑲᑲᑵᑌᐱᓂᑲᑌᐠ ᒋᐘᐸᐣᒋᑲᑌᐠ ᓇᐣᑕᐍᐦᐃᐍᐏᐣ ᐅᐣᒋ ᒋᓇᐣᑕᐍᐦᐃᑲᑌᑭᐣ 
ᐃᓂᐍᓂᐘᐣ ᑮᐘᓑᑵᐲᐘᐱᓀᐏᓇᐣ, ᒥᑐᓀᐣᒋᑲᓇᐣ ᒥᓄᔭᐏᐣ ᑲᐃᔑᐊᓂᒥᓭᑭᐣ, 
ᒦᓇ ᒋᑮᐍᓭᑭᐣ ᑎᐯᐣᒋᑫᐏᓇᐣ. ᑎᔑᐅᓇᒋᑫᒥᐣ ᒋᑮᑐᒋᑲᑌᐠ ᐃᐦᐃᒪ 
ᐃᓇᑲᓀᓯᐏᓂᐣᐠ ᑎᐯᐣᒋᑫᐏᐣ ᑲᐃᔑ ᓇᓇᑕᐍᐦᐃᐍᓇᓂᐘᐣᐠ. ᒥᐦᐃᒪ 
ᑲᔦ ᐁᔑᓴᑭᓯᐣᐠ SLFNHA ᐅᑲᓇᐘᐸᐣᒋᑫᐏᐣ ᒋᐊᐣᒋ ᑲᓇᐘᐸᐣᒋᑲᑌᐠ 
ᒥᓄᔭᐏᐣ ᐅᐣᒋ ᐊᓂᔑᓇᐯᐠ ᒥᓯᐍ ᑭᐍᑎᓅᐣᐠ ᒋᓇᒋᑲᑌᐠ ᐊᓂᔑᓂᓂᐘᐠ 
ᒋᓃᑲᓂᓑᑲᒧᐘᐨ ᐑᒋᐦᐃᐍᐏᓇᐣ ᒦᓇ ᒋᐅᐣᒋ ᓅᐣᑕᑯᓯᐘᐨ ᐅᑕᔒᑫᐏᓂᐘ ᑲᐃᔑ 
ᓇᐣᑕᐍᐣᑕᒧᐘᐨ.

ᒫᒋᐨ, ᒋᑲᓄᒋᑲᑌᐠ ᐃᐦᐃᐍ ᒥᑐᓀᐣᒋᑲᐣ ᒥᓄᔭᐏᐣ ᒪᐣᓯᓭᐏᐣ, SLFNHA ᐅᑲᑑᑕᐣ 
ᐃᐦᐃᐍ ᒥᑐᓀᐣᒋᑲᐣ ᒥᓄᔭᐏᐣ ᒦᓇ ᑮᐘᓑᑵᐲᐘᐱᓀᐏᓇᐣ ᐊᓂᒧᒋᑫᐏᐣ 
ᐃᒪ ᐏᓂᐯᐠ, ᒪᓂᑐᐸ ᒣᑿᐨ ᑲᓑᑲᑎᓄ ᐲᓯᒼ 26ᐨ28, 2024. ᐅᓄᐍᓂᐘᐣ 
ᐅᓑᑭᑕᑯᑮᐏᓇᐣ ᑲᐃᔑᒪᒐᓂᐘᐣᐠ ᓃᑲᐣ, ᑎᔑᐸᑯᓭᓂᒧᒥᐣ ᒦᓇ ᑮᔭᐸᐨ ᑎᔑ 
ᐊᔓᑕᒪᒥᐣ ᒋᐑᒋᐦᐊᔭᐣᐠ ᐃᓂᐍᓂᐘᐣ 33 ᑕᔒᑫᐏᓇᐣ ᑲᐑᒋᑐᔭᐣᐠ.

ᑕᔒᑫᐏᐣ ᑫᐃᔑᒫᒐᓂᐘᐣᐠ ᒦᓇ ᐁᐑᒌᐏᑯᔦᐠ ᒦᒪ ᐍᐣᒋ ᐃᓇᒋᑲᓂᐘᐣᐠ 
ᐅᓄᐍᓂᐘᐣ ᐅᓑᑭ ᒪᒋᑕᐏᓇᐣ,  ᒦᓇ ᑮᐏᓅᐣᑕᑯᓇᐘ ᑫᐃᑭᑐᔦᐠ. ᒦᓇ 
ᐁᓂᑮᔑᑐᔭᐣ ᐅᐍ ᒪᒋᐨ ᑎᑭᑐᐏᐣ: ᑲᐏᐣ ᑭᐯᔑᑯᓰᐣ, ᒦᓇ ᒪᒪᐤ ᑲᐃᔑᒫᒐᒥᐣ 
ᓃᑲᐣ.

ᓃᑲᐣ ᐃᓈᐱᐣ. 

ᐅᐑᐣᑕᒪᑫᐏᐣ     

 ᒑᓀᐟ ᑳᕒᑐᐣ
ᑲᐅᑭᒪᐏᐨ ᐱᒥᐏᒋᑫᐏᐣ 

ᐊᓅᑮᓇᑲᐣ

ᐅᐡᑭ ᒪᒥᑎᓀᐣᒋᑫᐃᐧ ᒥᓄᔭᐃᐧᐣ ᑎᐸᒋᒧᐃᐧᐣ ᑭᒋᔑᓭᐃᐧᓇᐣ ᐅᐅᒪ 
ᑭᐁᐧᑎᓄᐣᐠ ᐱᒧᒋᑫᐃᐧᓂᐠ

ᐱᒧᒋᑫᐃᐧᐣ (SLFNHA), ᒥᑭᓯᐃᐧᓴᑲᐦᐃᑲᐣ, KDSB 
ᐃᐧᑕᓄᑭᒥᑐᐊᐧᐨ ᑲᐅᓇᑐᐊᐧᐨ ᓇᑕᐃᐧᐦᐃᐁᐧᑲᒥᐠ

ᐱᒧᒋᑫᐃᐧᐣ (SLFNHA) ᐅᐡᑭ ᐅᑕᐱᑕᒪᑫᐠ

ᑕᔒᑫᐏᓂᐣᐠ ᐅᓃᑲᓃᑕᒪᑫᐠ ᒦᓇ ᑭᒋᔭᐦᐊᐠ ᑭᒪᒪᐤᓑᑲᐘᐠ 
ᒋᐊᓂᒧᑕᒧᐘᐨ ᐊᓂᔑᓂᓂ ᒪᓑᑲᐏᓰᐏᐣ ᒦᓇ ᒋᐱᒥᐏᒋᑲᑌᐠ 
ᐃᐍ ᒥᓄᔭᐏᐣ

ᐱᒧᒋᑫᐃᐧᐣ (SLFNHA) ᐅᑭᐃᐧᑕᓇᐣ ᐅᐡᑭᐃᔑᓂᑲᓱᐃᐧᓇᐣ 
ᐅᑫᐧᓂᐊᐧᐣ ᑲᐯᔑᐃᐧᑲᒥᑯᐣ

ᑲᓇᓇᑯᒥᓇᓂᐊᐧᐠ ᐅᐅᐁᐧ ᐊᓂᔑᓇᐯᐃᐧ ᑭᔑᑲᐣ ᐅᒋ

ᑲᐅᒋᒧᓀᐣᒋᑲᑌᐠ ᐱᓯᑦ ᑲᓇᑯᓯᐨ

ᕊᑭᑐᓐ ᑭᑕᐊᓂᔑᓇᐯᒧᐎᓐ

61 Queen Street
PO Box 1300

Sioux Lookout, ON 
P8T 1B8 

ᐅᑎᐸᒋᒧ ᑲᐅᔑᑐᐊᐧᐨ ᒥᓇ ᑲᒥᑫᐧᐊᐧᐨ 
ᐅᑫᐧᓂᐊᐧᐠ ᐱᒧᒋᑫᐃᐧᐣ (SLFNHA) 

ᐊᔭᒥᐦᐃᑐᐃᐧᐣ ᐱᒧᒋᑫᐃᐧᐣ.

ᑲᑭᐅᔑᑐᐨ: ᑲᐟᐢᐸᐧ ᐅᔑᐱᐦᐃᑫᐃᐧᐣ

981 Balmoral St. 
Suite 200

Thunder Bay, ON
P7B 0A6

ᐁᑲᐧ ᐃᐧᑕᓄᑭᒥᔑᓇᑦ
www.SLFNHA.com

@SLFNHA

@SLFNHA

@SLFNHAComms

@SLFNHA

ᑲᑭᓇ ᐅᑫᐧᓂᐊᐧᐣ ᐅᑎᐯᐣᑕᓇᐣ. ᐁᑲᐧ 
ᐅᑫᐧᓂᐊᐧᐣ ᑲᐸᑭᑎᓂᑲᑌᑭᐣ ᐅᐅᒪ 

ᑎᐸᒋᒧᐃᐧᓂᐠ ᑲᐃᐧᐣ ᐸᑲᐣ ᑕᐃᓇᐸᑕᓄᐣ, 
ᐅᐅᐁᐧ ᒥᓯᐁᐧ ᑲᐃᒋᑲᑌᐠ, ᐸᓂᒪ ᐁᑕ 

ᐃᑭᑐᐨ ᐱᒧᒋᑫᐃᐧᐣ (SLFNHA).

ᓇᓇᑕᐃᐧᑭᑫᐣᒋᑫᐃᐧᓇᐣ, ᑲᑫᐧᑌᐃᐧᓇᐣ, 
ᐃᑭᑐᐃᐧᓇᐣ, ᐁᑲᐧ ᑎᐸᒋᒧᐃᐧᓇᐣ ᐅᐅᒪ 

ᐃᔑᑭᑐᐣ: 
communications@slfnha.com

ᐁᑲᐧ ᐃᐧᐸᐨ ᑲᑲᓄᒋᑲᑌᑭᐣ ᑭᒋᔑᓭᐃᐧᓇᐣ ᐅᑫᐧᓂᐊᐧᐣ ᐅᒋ 
ᒪᒥᑎᓀᐣᒋᑫᐊᐧᐱᓀᐃᐧᓇᐣ ᒥᓇ ᓴᑲᐱᓀᐃᐧᓇᐣ ᑲᒥᑯᐡᑲᒋᒋᑫᒪᑲᐣ, 
ᐁᑲᐧ ᐱᒧᒋᑫᐃᐧᐣ (SLFNHA) ᐅᑭᐸᑭᑕᓇᐣ ᐅᑎᐸᒋᒧᐃᐧᐣ 
ᐊᓂᔑᓂᓂᐊᐧᐠ ᐊᒋᒧᐃᐧᐣ ᐊᓂᒥᓭᐃᐧᓇᐣ: ᐊᓂᒥᓭᐃᐧᐣ ᑲᐃᔑᓭᐠ 
ᑎᐸᒋᒧᐃᐧᐣ.
ᐁᑲᐧ ᑲᑭᔭᐸᒋᑐᐊᐧᐨ ᐊᐃᐧᔭᐠ ᐅᑎᐸᒋᒧᐃᐧᓂᐊᐧ, ᒥᓇ 
ᒪᐊᐧᑐᓂᑫᐃᐧᓇᐣ ᐁᑲᐧ ᓇᓇᑕᐃᐧᑭᑫᐣᒋᑫᐃᐧᓇᐣ, ᐁᑲᐧ ᐅᐅᐁᐧ 
ᐊᒋᒧᐃᐧᐣ ᐅᓂᓯᑕᐃᐧᓇᐣ ᐁᐧᐡᑲᐨ ᒪᒋᓭᐃᐧᓇᐣ ᑲᐱᑕᑲᐧᑭᐣ, 
ᐁᑲᐧ ᒥᓇ ᑯᑕᑭᔭᐣ ᑫᑯᓇᐣ ᑲᐃᔑᓭᑭᐣ ᐅᐅᒪ ᓄᐱᒥᐠ 
ᑐᑲᐣ ᑲᐅᒋᓀᐢᑕᒥᒋᑫᒪᑲᑭᐣ ᐁᑲᐧ ᐊᐱᐣ ᐊᐃᐧᔭᐠ ᓇᓇᑲ 
ᑲᐃᓇᐱᓀᐊᐧᐨ ᒥᓇ ᑲᓴᑭᓂᑯᐊᐧᐨ ᑐᑲᐣ ᒥᑯᐡᑲᑌᐣᑕᒧᐃᐧᐣ, 
ᔑᑲᑌᐣᑕᒧᐃᐧᐣ, ᑲᒪᒥᑎᓀᐣᑕᒧᐊᐧᐨ ᓇᐣᑕ ᑲᐃᐧᑐᑕᓯᐊᐧᐨ, 
ᒥᓇ ᑲᐅᑕᐱᓇᒧᐊᐧᐨ ᐅᐱᒪᑎᓱᐃᐧᓂᐊᐧ, ᐁᑲᐧ ᓴᑲᐱᓀᐃᐧᓇᐣ 
ᑲᑕᑲᐧᑭᐣ ᐅᐅᒪ ᑕᔑᑫᐃᐧᓇᐣ ᑭᐁᐧᑎᓄᐠ ᐱᒧᒋᑫᐃᐧᓂᐠ.
ᐁᑲᐧ ᐊᒋᒧᐃᐧᐣ ᒥᓇ ᐊᐧᐸᑕᐦᐃᐁᐧᒪᑲᐣ ᐊᐦᐃ 
ᒪᒥᑎᓀᐣᒋᑲᓇᐱᓀᐃᐧᓇᐣ ᐁᑲᐧ ᒪᒋᒪᐡᑭᑭᑫᐃᐧᓇᐣ ᐊᐊᐧᔑᒣ 
ᐁᑕᑲᐧᑭᐣ ᐁᑲᐧ ᐁᑲ ᐃᐧᑲ ᓇᐣᑕ ᐁᐃᑭᑐᐊᐧᐨ ᑲᓇᑕ 
ᒥᓇ ᐅᐣᑌᕑᐃᔪ ᐅᑭᒪᐃᐧᓇᐣ ᑐᑲᐣ ᓇᓇᑲ ᑭᒋᔑᓭᐃᐧᓇᐣ 
ᑲᐱᓇᑭᐡᑭᑲᑌᑭᐣ ᐱᐅᓇᑕᐠ:
•	ᐁᑲᐧ ᒥᐦᔭᐤ ᑲᓇᓇᑲᒋᑐᐨ – ᐁᑲᐧ ᐅᐅᒪ 

ᐃᐡᑲᐧᐱᒪᑎᓱᐃᐧᓇᐣ ᑲᐃᔑᓭᑭᐣ ᐊᐧᓂᓇᐊᐧᑲᐠ ᓀᑫ 
ᑲᑕᑲᐧᑭᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐁᑲᐧ 3.2 ᐊᐊᐧᔑᒣ 
ᐃᐡᐱᐢᑲᒪᑲᐣ ᐊᐱᒋᐃᐧᐣ ᐅᐣᑌᕑᐃᔪ ᑲᐃᔑᓭᐠ. ᐁᑲᐧ ᒥᓇ, 
ᐅᑫᐧᓂᐊᐧᐠ ᑲᔭᑯᐣᑎᓯᐊᐧᐨ ᐊᐃᐧᔭᐠ ᐅᐅᒪ ᐊᐧᓂᓇᐊᐧᑲᐠ 
ᓀᑫ ᐊᓂᔑᓇᐯᐃᐧ ᑕᔑᑫᐃᐧᓇᐣ ᑕᑲᐧᑭᐣ 15 ᐊᐊᐧᔑᒣ 
ᐃᐡᐱᐢᑲᒪᑲᐣ ᐊᐱᒋᐃᐧᐣ ᐅᐅᒪ ᐊᐃᐧᔭᐠ ᒥᓯᐁᐧ ᑲᓇᑕ 
ᑲᑲᐯᔑᐊᐧᐨ.

•	ᐁᑲᐧ ᐊᐃᐧᔭᐠ ᑲᑭᐱᓀᐁᐧᐱᓂᑎᓯᐊᐧᐨ ᒪᒪᐤ 38% 
ᐊᐱᒋᐢᑲᒪᑲᐣ. ᐁᑲᐧ, ᒪᐊᐧᐨ ᐃᐡᐱᐢᑲᒪᑲᐣ ᐅᑫᐧᓂᐊᐧᐠ 10 
ᓀᐃᐧᐨ 14 ᑲᑕᓴᑭᐃᐧᓀᐊᐧᐨ ᒪᒪᐤ 70.5% ᐁᑲᐧ 15 
ᓀᐃᐧᐨ 19 ᑲᑕᓴᑭᐃᐧᓀᐊᐧᐨ ᒪᒪᐤ 76.2% – ᑲᐸᑭᑎᓇᐠ 
ᐊᓂᔑᓂᓂᐊᐧᐠ ᐊᒋᒧᐃᐧᐣ ᐊᓂᒥᓭᐃᐧᐣ: – ᐊᓂᒥᓭᐃᐧᐣ 
ᑲᐃᔑᓭᐠ ᑎᐸᒋᒧᐃᐧᐣ.

“ᐁᑲᐧ ᑲᔭᓂᒥᓭᐠ, ᐅᐅᐁᐧ ᐃᐧᑕᒪᑫᐃᐧᐣ ᐅᐅᒪ ᑲᔭᒋᑲᑌᐠ 
ᐊᒋᒧᐃᐧᓂᐠ ᒪᐊᐧᐨ ᒥᐡᑕᐦᐃ ᒪᒥᑎᓀᐣᑕᒥᐦᐃᐁᐧᒪᑲᐣ ᒥᓇ 

ᒋᐅᒋᑭᑫᐣᒋᑲᑌᐠ ᐊᓂᐣ ᒪᔭᑦ ᐁᐃᔑᓭᐠ ᒪᒥᑎᓀᐣᒋᑲᓇᐱᓀᐃᐧᐣ 
ᒥᓇ ᒪᒋᒪᐡᑭᑭᑫᐃᐧᐣ,” ᐃᑭᑐ ᒐᓇᐟ ᑲᐧᕑᑎᐣ, ᐅᑭᒪᐃᐧ 
ᐊᓄᑭᓇᑲᓇᐣ, SLFNHA. “ᐁᑲᐧ ᒥᔑᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ 
ᐅᐅᒪ ᒥᓯᐁᐧ ᑲᓇᑕ ᐅᐊᐧᓇᐦᐃᑯᓇᐊᐧ ᒪᒥᑎᓀᐣᒋᑲᓇᐱᓀᐃᐧᐣ ᒥᓇ 
ᓴᑲᐱᓀᐃᐧᐣ. ᐁᑲᐧ ᐁᐧᒥᑎᑯᔑᐃᐧ ᐅᓇᒋᑫᐃᐧᓇᐣ ᒥᓇ ᐱᒪᑎᓱᐃᐧᐣ 
ᒥᐡᑕᐦᐃ ᐅᐊᐧᓇᑐᓇᐣ ᐊᓂᔑᓇᐯᐃᐧ ᐱᒪᑎᓱᐃᐧᓇᐣ ᒥᓇ 
ᐃᔑᑭᔑᐁᐧᐃᐧᓇᐣ ᐁᑲᐧ ᑲᔦ ᒥᐡᑕᐦᐃ ᐁᐱᑯᓭᑭᐣ ᑎᐯᐣᒋᑫᐃᐧᓇᐣ 
ᐁᑲᐧ ᐊᐱᐣ ᐊᐊᐧᔑᔕᐠ ᐁᐅᑕᐱᓇᑲᓄᐊᐧᐨ, ᒥᓇ ᐁᐊᐧᓂᒋᑲᑌᐠ 
ᐅᐱᑭᔭᐊᐧᓱᐃᐧᐣ, ᐁᑲᐧ ᑲᔦ ᐱᐅᑕᓇᐠ ᒪᒋᑐᑕᐁᐧᐃᐧᓇᐣ ᑭᔭᐱᐨ 
ᐁᔭᓂᑯ ᐱᑯᓂᑫᒪᑲᑭᐣ. ᐁᑲᐧ ᐊᐃᐧᔭᐠ ᐅᑎᐸᒋᒧᐃᐧᓂᐊᐧ 
ᑲᔭᐸᑕᓂᓂᐠ ᐊᒋᒧᐃᐧᓂᐠ, ᒥᐡᑕᐦᐃ ᓂᑐᒋᑭᑫᐣᑕᒥᐣ ᒪᐊᐧᐨ 
ᐁᑭᒋᑐᑕᑯᐊᐧᐨ ᐊᐃᐧᔭᐠ ᐊᓂᒥᓭᐃᐧᓇᐣ ᑲᓇᑭᐡᑲᒧᐊᐧᐨ ᐅᐅᐁᐧ 
ᐱᒧᒋᑫᐃᐧᐣ (SLFNHA) ᑲᔭᓄᑲᐊᐧᐨ ᑕᔑᑫᐃᐧᓇᐣ. ᐁᑲᐧ ᐅᐅᐁᐧ 

ᐁᑲᐧ ᐃᓇᐱᐣ ᒋᐊᔭᒥᑐᔭᐣ ᐅᐅᐁᐧ ᐊᒋᒧᐃᐧᐣ ᐅᐅᒪ ᐱᐊᐧᐱᑯᐠ ᓇᐣᑕ ᑭᐃᐧᑌᐣ  www.slfnha.com

ᐅᐡᑭ ᒪᒥᑎᓀᐣᒋᑫᐃᐧ ᒥᓄᔭᐃᐧᐣ ᑎᐸᒋᒧᐃᐧᐣ 
ᑭᒋᔑᓭᐃᐧᓇᐣ ᐅᐅᒪ ᑭᐁᐧᑎᓄᐣᐠ ᐱᒧᒋᑫᐃᐧᓂᐠ ᒪᐊᐧᑐᓂᑫᐃᐧᐣ ᑲᑭᓇ ᐊᐃᐧᔭᐠ ᑲᐃᓇᑲᓄᐊᐧᐨ ᑕᔑᑫᐃᐧᓂᐠ 

ᑲᐅᒋᐊᐧᐨ.”
ᐁᑲᐧ ᐱᒧᒋᑫᐃᐧᐣ (SLFNHA) ᒪᐊᐧᐨ 
ᐅᑭᒋᓇᓇᑯᒧᐊᐧᑫᐣᑕᐣ ᑕᔑᑫᐃᐧᓇᐣ ᐊᐃᐧᔭᐣ 
ᑲᑭᐸᑭᑎᓂᑎᓯᐊᐧᐨ ᒋᐸᑭᑎᓇᒧᐊᐧᐨ ᐅᐸᒋᒧᐃᐧᓂᐊᐧ 
ᒥᓇ ᐅᒪᒋᓭᐃᐧᓂᐊᐧ ᐅᐅᒪ ᑲᑭᐊᐸᓂᓂᐠ ᐊᒋᒧᐃᐧᓂᐠ. 
ᐁᑲᐧ ᑎᐸᒋᒧᐃᐧᓇᐣ ᒥᓇ ᒪᐊᐧᑐᓂᑫᐃᐧᓇᐣ ᐅᐅᒪ 
ᐊᒋᒧᐃᐧᓂᐠ ᑲᔭᐸᑕᑭᐣ ᑕᐱᒥ ᐊᐸᒋᒋᑲᑌᐊᐧᓄᐣ 
ᑲᐧᔭᐠ ᒋᐊᓄᑭᑕᒪᐊᐧᑲᓄᐊᐧᐨ ᐊᓂᔑᓇᐯᐠ ᐁᑲᐧ 
ᐊᐦᐃ ᒋᐅᓇᒋᑲᑌᐠ ᐊᓂᔑᓇᐯᐃᐧ ᐱᒧᐣᑎᓱᐃᐧᐣ ᑐᑲᐣ 
ᐅᓇᔑᐁᐧᐃᐧᓇᐣ ᑲᐅᓇᒋᑲᑌᑭᐣ ᐃᐧᓇᐊᐧ ᐊᓂᔑᓇᐯᐠ ᑫᒋᐁᐧ 
ᒋᐱᒧᑕᒪᓯᐊᐧᐨ.
ᐁᑲᐧ ᐊᐧᑌᐸᑲᐃᐧᐱᓯᑦ 2023, ᐊᐧᓂᓇᐊᐧᑲᐠ ᓀᑫ 
ᑲᐅᒋᐊᐧᐨ ᐅᑭᒪᑲᓇᐠ ᐅᑭᐸᑭᑎᓇᓇᐊᐧᐸᐣ ᒪᓯᓇᐦᐃᑲᐣ 
ᐁᑭᐃᐧᑕᒧᐊᐧᐨ ᐁᒥᓴᑭᐣ ᒪᒋᓭᐃᐧᓇᐣ ᒥᓇ ᐁᒪᒋᓭᑭᐣ 
ᐱᒪᑎᓱᐃᐧᓇᐣ ᑲᓇᑭᐡᑭᑲᑌᑭᐣ ᐅᐅᒪ ᐊᐧᓂᓇᐊᐧᑲᐠ ᓀᑫ 
ᑲᑕᑲᐧᑭᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ.
ᐁᑲᐧ ᐊᓂᔑᓂᓂᐊᐧᐠ ᐊᒋᒧᐃᐧᐣ ᐊᓂᒥᓭᐃᐧᓇᐣ ᐅᐅᐁᐧ 
ᐃᔑᓇᑲᐁᐧᔑᒋᑲᑌ ᐊᓂᔑᓂᓂᒧᐃᐧᓂᐠ. ᐁᑲᐧ ᒥᓇ 
ᑯᑕᑭᔭᐣ ᐃᑭᑐᐃᐧᓇᐣ “ᐊᓂᔑᓂᓂᐊᐧᐠ’ ᑲᔭᓂᒥᓭᓂᐠ 
ᐅᐱᒪᑎᓱᐃᐧᓂᐊᐧᐣ”, ᓇᐣᑕ “ᑲᔭᓂᒥᓭᑭᐣ ᑫᑯᓇᐣ 
ᐱᒪᑎᓱᐃᐧᓂᐠ”. ᐁᑲᐧ ᒥᓇ ᑯᑕᐠ ᓇᑲᐁᐧᔑᒋᑫᐃᐧᐣ 
ᐅᐅᒪ ᐊᒋᒧᐃᐧᓂᐠ, “ᐊᒋᒧᐃᐧᓇᐣ ᐊᓂᒥᓭᐃᐧᓇᐣ ᒣᑲᐧᐨ 
ᑲᓇᑭᐡᑲᒪᑭᐣ”.

ᐁᑲᐧ ᐊᐧᓂᓇᐊᐧᑲᐠ ᐊᓂᔑᓇᐯᐃᐧ 
ᒥᓄᔭᐃᐧᐣ ᐅᑭᒪᐃᐧ ᐱᒧᒋᑫᐃᐧᐣ 
(SLFNHA), ᒥᑭᓯᐃᐧᓴᑲᐦᐃᑲᐣ ᐁᑲᐧ 
ᑫᐣᓇᐧᕑᐊ ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧ 
ᐊᐱᑕᒪᑫᐃᐧᐣ (KDSB) ᐅᑭ 
ᑭᐦᑭᓇᐧᒋᑐᓇᐊᐧ ᐁᒪᒋᐃᐧᑕᓄᑭᒥᑐᐊᐧᐨ 
ᒋᐅᔑᑐᐊᐧᐨ ᓇᑕᐃᐧᐦᐃᐁᐧᐃᐧᑲᒥᐠ ᐃᐃᒪ 
ᒥᑭᓯᐃᐧᓴᑲᐦᐃᑲᓂᐠ. ᐁᑲᐧ ᐅᑫᐧᓂᐊᐧᐣ 
ᓂᐦᓯᐣ ᐱᒧᒋᑫᐃᐧᓇᐣ ᐅᑲᒪᓯᓇᐦᐊᓇᐊᐧ 
ᓇᑯᐦᒥᑯᐃᐧ ᓂᓯᑐᑕᑐᐃᐧᐣ (MOU) 
ᐃᐃᒪ ᒥᑭᓯᐃᐧᓴᑲᐦᐃᑲᓂᐠ ᑲᔭᐱᑕᐊᐧᐠ 
ᐅᐡᑭᐸᑲᐃᐧᐱᓯᑦ 26, 2024.
“ᐁᑲᐧ ᐱᒧᒋᑫᐃᐧᐣ (SLFNHA) 
ᒪᐊᐧᐨ ᐅᑭᒋᒧᓀᐣᑕᐣ ᑲᐃᐧᑕᓄᑭᒪᐨ 
ᒥᑭᓯᐃᐧᓴᑲᐦᐃᑲᐣ ᒥᓇ ᐱᒧᒋᑫᐃᐧᐣ 
(KDSB) ᒥᐡᑯᐨ ᒋᐅᔑᒋᑲᑌᐠ ᑕᔑᑫᐃᐧᓂᐠ 
ᒋᓇᑕᐁᐧᐣᑕᑲᐧᐠ ᐃᐧᒋᐦᐃᐁᐧᐃᐧᐣ ᒥᓇ 
ᑲᐧᔭᐠ ᒋᐃᐧᒋᔭᑲᓄᐊᐧᐨ ᑕᔑᑫᐃᐧᓂᐠ 
ᑲᐅᒋᐊᐧᐨ ᐊᐃᐧᔭᐠ. ᐁᑲᐧ ᑫᓂᓇᐊᐧᐨ ᓂᑲᐸᑭᑎᓂᑎᓯᒥᐣ 
ᒋᐱᑐᔭᑭᐣ ᐃᐧᒋᐦᐃᐁᐧᐃᐧᓇᐣ ᒥᓇ ᒋᐅᔑᒋᑲᑌᑭᐣ ᐊᓂᐣ 
ᑫᐃᔑᓇᑲᐧᐠ ᓇᑕᐃᐧᐦᐃᐁᐧᐃᐧᐣ ᐊᐦᐃᐣ ᑲᔦ ᐊᓂᔑᓇᐯᐃᐧ 
ᐃᔑᒋᑫᐃᐧᓇᐣ, ᐱᒪᑎᓱᐃᐧᐣ, ᐁᑲᐧ ᑐᑕᒧᐃᐧᓇᐣ ᐅᐅᒪ ᑲᑕᑲᐧᑭᐣ 
ᑕᔑᑫᐃᐧᓇᐣ,” ᐃᑭᑐ ᓴᐧᓂᔭ ᐊᔾᔑᐠ-ᒪᐣ, ᐅᑭᒪ ᒥᓇ ᑲᓂᑲᓂᐡᑲᐠ 
ᐱᒧᒋᑫᐃᐧᐣ (SLFNHA).
ᐁᑲᐧ ᐅᐅᒪ ᓇᑕᐃᐧᐦᐃᐁᐧᐃᐧᑲᒥᑯᐠ ᐊᐦᐃᐣ ᑕᒥᑲᐧᓂᐊᐧᐣ 
ᒪᒥᑎᓀᐣᒋᑫᐃᐧ ᒥᓄᔭᐃᐧᐣ ᐃᐧᒋᐦᐃᐁᐧᐃᐧᓇᐣ ᑐᑲᐣ 
ᒋᐃᐧᒋᒋᑲᑌᑭᐣ ᒪᒋᒪᐡᑭᑭᑫᐃᐧᐣ ᒥᓇ ᒥᓄᑫᐧᐊᐧᐱᓀᐃᐧᐣ ᐁᑲᐧ 
33 ᐊᓂᔑᓇᐯᐃᐧ ᑕᔑᑫᐃᐧᓇᐣ ᒋᒥᓇᑲᓄᐊᐧᐨ ᐁᐦᐊ ᐱᒧᒋᑫᐃᐧᐣ 
(SLFNHA) ᑲᔭᓄᑲᑕᑭᐣ. ᐁᑲᐧ ᐅᑫᐧᓂᐊᐧᐠ ᑲᐃᐧᑕᓄᑭᒥᑐᐊᐧᐨ 
ᐃᐧᒋᓀᐣᑕᒧᒥᑎᐊᐧᐠ ᐅᐅᐁᐧ ᓇᑕᐃᐧᐦᐃᐁᐧᐃᐧᑲᒥᐠ 
ᒋᒥᓇᑲᓄᐊᐧᐨ ᐊᓂᔑᓂᓂᐊᐧᐠ ᒥᐡᑯᐨ ᒋᔭᓄᑲᑕᒧᐊᐧᐨ ᐱᐅᑕᓇᐠ 
ᐅᒪᒋᓭᐃᐧᓂᐊᐧᐣ ᒥᓇ ᐁᐧᐡᑲᐨ ᒪᒋᓭᐃᐧᓇᐣ ᑲᐅᒋᐊᓂᒥᐦᐃᑯᐊᐧᐨ. 
ᐁᑲᐧ ᐸᑯᓭᐣᑕᑲᐧᐣ ᒋᓇᑕᐃᐧᒋᑲᑌᓂᐠ ᐅᓴᑲᐱᓀᐃᐧᓂᐊᐧᐣ, 
ᐅᒪᒥᑎᓀᐣᒋᑲᓇᐱᓀᐃᐧᓂᐊᐧᐣ, ᐁᑲᐧ ᒋᒥᓄᓭᓂᐠ 
ᐅᑎᐯᐣᒋᑫᐃᐧᓂᐊᐧᐣ. ᐁᑲᐧ ᐊᓂᔑᓂᓂᐃᐧ ᐃᔑᒋᑫᐃᐧᓇᐣ ᑲᔦ 
ᑕᔭᐸᑕᓄᐣ ᐅᐅᒪ ᓇᑕᐃᐧᐦᐃᐁᐧᐃᐧᓂᐠ.
“ᐁᐧᑲ ᒥᑭᓯᐃᐧᓴᑲᐦᐃᑲᐣ ᑫᐃᐧᐣ ᐊᔕᔾ ᐅᑭᐱᑲᓇᐊᐧᐸᑕᐣ 
ᓇᑕᐃᐧᐦᐃᐁᐧᐃᐧᑲᒥᐠ ᒋᑕᑲᐧᓂᓂᐠ ᒥᓇ ᐊᓂᔑᓇᐯᐃᐧ ᐱᒪᑎᓱᐃᐧᐣ 
ᒋᔭᐸᑕᓂᓂᐠ ᒥᐡᑯᐨ ᑲᐧᔭᐠ ᒋᐃᐧᒋᒋᑲᑌᑭᐣ ᑎᐯᐣᒋᑫᐃᐧᓇᐣ,” 
ᐃᑭᑐ ᐅᑭᒪᑲᐣ ᐯᕑᓇᑌᐟ ᐊᐧᐸᐣᐠ ᐅᐅᒪ ᒥᑭᓯᐃᐧᓴᑲᐦᐃᑲᓂᐠ. 
“ᐁᑲᐧ ᐊᔕᔾ ᐅᐅᐁᐧ ᐁᐧᐡᑲᐨ ᓂᑭᐅᒋᒪᒥᑎᓀᐣᑕᒥᐣ ᒋᑐᑕᒪᐠ 

ᓂᑕᔑᑫᐃᐧᓂᓇᐣ ᒥᓇ ᒋᐃᐧᒋᔭᔭᐠ ᑯᑕᑭᔭᐣ ᑕᔑᑫᐃᐧᓇᐣ ᐅᐅᒪ 
ᓀᑫᑲᒥᐠ. ᐁᑲᐧ ᒪᐊᐧᐨ ᑲᐧᔭᐠ ᑕᐃᔑᓭ ᐅᐅᐁᐧ ᐃᐧᑕᓄᑭᒥᑐᐃᐧᐣ.”
“ᐁᑲᐧ ᑲᐃᐧᒋᑐᔭᑭᐣ ᒥᓇ ᑲᐃᐧᓇᑕᐃᐧᑐᔭᑭᐣ ᑭᑕᔑᑫᐃᐧᓂᓇᓇᐣ 
ᑕᐸᑯᓭᐣᑕᑲᐧᐣ ᑕᔑᑫᐃᐧᓇᐣ ᒥᓇ ᐱᒧᒋᑫᐃᐧᑲᒥᑯᐣ ᒋᒪᒪᐃᐧ 
ᐃᐧᑕᓄᑭᒥᑐᐊᐧᐨ,” ᐃᑭᑐ ᐦᐁᐣᕑᐃ ᐊᐧᓫ, ᑭᒋᐊᓄᑭᓇᑲᐣ 
ᐅᐅᒪ ᑫᐣᓇᐧᕑ ᐃᐧᒋᐦᐃᐁᐧᐃᐧᓇᐣ ᐱᒧᒋᑫᐃᐧᐣ ᐊᐱᑕᒪᑫᐃᐧᓂᐠ. 
“ᐁᑲᐧ ᐅᐅᐁᐧ ᐃᐧᒋᐦᐃᐁᐧᐃᐧᐣ, ᐊᐦᐃ ᒋᑕᑲᐧᐠ ᓇᑕᐃᐧᐦᐃᐁᐧᐃᐧ 
ᐱᒧᒋᑫᐃᐧᐣ ᒥᓇ ᑕᔑᑫᐃᐧᓂᐠ ᐁᑲᐧ ᐊᓂᔑᓂᓂᐃᐧ ᐃᔑᒋᑫᐃᐧᓂᐠ 
ᒋᐅᒋᐱᒧᒋᑲᑌᐠ. ᐁᑲᐧ ᐱᒧᒋᑫᐃᐧᐣ (KDSB) ᒪᐊᐧᐨ ᑫᐃᐧᐣ 
ᐅᒧᓀᐣᑕᐣ ᑲᐃᐧᑕᓄᑭᒪᐨ ᒥᑭᓯᐃᐧᓴᑲᐦᐃᑲᐣ ᒥᓇ ᐊᐧᓂᓇᐊᐧᑲᐠ 
ᐊᓂᔑᓇᐯᐃᐧ ᒥᓄᔭᐃᐧᐣ ᐅᑭᒪᐃᐧ ᐱᒧᒋᑫᐃᐧᐣ (SLFNHA). 
ᐁᑲᐧ ᐅᐅᒪ ᐃᐧᑕᓄᑭᒥᑐᐃᐧᓂᐠ, ᓂᑲᐃᐧᑕᓄᑭᒪᒥᓇᐠ ᑯᑕᑭᔭᐣ 
ᑕᔑᑫᐃᐧᓇᐣ ᑭᐡᐱᐣ ᑫᐃᐧᓇᐊᐧ ᐅᐅᐁᐧ ᑐᑲᐣ ᐃᐧᑐᑕᒧᐊᐧᐨ.”
ᐁᑲᐧ ᐅᐅᐁᐧ ᑭᒋᓇᑯᒥᑐᐃᐧᐣ (MOU) ᑲᑭᐊᓱᑕᒪᑐᐊᐧᐨ 
ᒥᑭᓯᐃᐧᓴᑲᐦᐃᑲᐣ, ᐱᒧᒋᑫᐃᐧᐣ (SLFNHA), ᐁᑲᐧ ᐱᒧᒋᑫᐃᐧᐣ 
(KDSB) ᑲᐃᐧᐃᐧᑕᓂᑭᒥᑐᐊᐧᐨ ᒋᐅᔑᑐᐊᐧᐨ ᑎᐯᐣᒋᑫᐃᐧ 
ᑲᐯᔑᐃᐧ ᓇᑕᐃᐧᐦᐃᐁᐧᐃᐧᑲᒥᐠ ᐃᐃᒪ ᒥᑭᓯᐃᐧᓴᑲᐦᐃᑲᓂᐠ ᐊᐦᐃ 
ᑕᔭᐸᑕᐣ ᐊᓂᔑᓇᐯᐃᐧ ᐃᔑᒋᑫᐃᐧᐣ ᒋᐃᐧᒋᔭᑲᓄᐊᐧᐨ ᒥᓇ 
ᒋᓇᑕᐃᐧᐦᐃᔭᑲᓄᐊᐧᐨ ᑎᐯᐣᒋᑫᐃᐧᓇᐣ.
ᐁᑲᐧ ᐅᐅᐁᐧ ᑲᐧᔭᐠ ᐃᐧᒋᐃᐧᑐᐃᐧᐣ ᐅᐅᒪ ᑭᐅᒋᒥᑭᑲᑌ 
ᒥᓇ ᒥᔑᐣ ᐸᑯᓭᐣᒋᑫᐃᐧᓇᐣ ᑲᑭᒪᓯᓇᐦᐃᑲᑌᑭᐣ ᐅᐅᒪ ᐅᐡᑭ 
ᐊᓂᔑᓂᓂᐊᐧᐠ ᐊᒋᒧᐃᐧᐣ ᐊᓂᒥᓭᐃᐧᓇᐣ: ᐊᓂᒥᓭᐃᐧᐣ ᑲᐃᔑᓭᐠ 
ᑎᐸᒋᒧᐃᐧᐣ.

ᐁᑲᐧ ᐊᐧᓂᓇᐊᐧᑲᐠ ᐊᓂᔑᓇᐯᐃᐧ ᒥᓄᔭᐃᐧᐣ ᐅᑭᒪᐃᐧ ᐱᒧᒋᑫᐃᐧᐣ 
(SLFNHA) ᐅᒧᓀᐣᑕᐣ ᐁᐃᐧᑕᒪᑯᔦᐠ ᐅᐡᑭ ᐅᑕᐱᑕᒪᑫᐣ 
ᐁᐊᔭᐊᐧᐊᐧᐨ, ᐁᑲᐧ ᐅᑫᐧᓂᐊᐧᐠ ᐅᑕᐱᑕᒪᑫᐠ ᑭᐱᒋᐁᐧᐱᓂᑫᐊᐧᐠ 
ᒣᑲᐧᐨ ᑲᑭᒪᐊᐧᒋᐦᐃᑐᓇᓂᐊᐧᐠ ᐅᐡᑭᐸᑲᐃᐧᐱᓯᑦ 2024.
ᐁᑲᐧ ᐅᑫᐧᓂᐊᐧᐠ ᐅᐡᑭᐊᔭᐱᑕᒪᑫᐠ:
•	ᓯᐣᑎᔭ ᐱᑎᓫᐁᕑ, ᓂᑲᓇᐱᑕᒪᑫ  

ᓀᑲᐤᓴᑲᐦᐃᑲᐣ ᐊᓂᔑᓂᓂᐃᐧ ᑕᔑᑫᐃᐧᐣ ᐅᑕᐱᑕᒪᐊᐧᐣ
•	ᒥᔐᓫ ᑲᑭᑲᒥᐠ, ᐊᓄᑯ ᐅᑕᐱᑕᒪᑫ  

ᑭᐁᐧᑎᓄᐠ ᐅᑭᒪᑲᓇᐠ ᐅᑕᐱᑕᒪᐊᐧᐣ
•	ᑕᓂᔭ ᐸᐧᑐᓫ, ᐅᒪᓯᓇᐦᐃᑫᔑᐢ/ᐅᑲᓇᐁᐧᐣᒋᑫ 

ᒥᐢᑭᑲᐧᑲᒪᐣᐠ ᐊᓂᔑᓇᐯᐃᐧ ᑕᔑᑫᐃᐧᐣ ᐅᑕᐱᑕᒪᐊᐧᐣ

ᐁᑲᐧ ᑯᑕᑭᔭᐠ ᐅᑕᐱᑕᒪᑫᐠ ᒥᓇ ᑭᒋᐦᐊᔭᐠ ᐁᑲᐧ ᐅᑫᐧᓂᐊᐧᐠ: 
•	ᐦᐊᐤᐁᐧᕑᐟ ᒥᔕᑭ, ᐅᑕᐱᑕᒪᑫ  

ᔑᐳᑲ ᐊᓂᔑᓇᐯᐃᐧ ᑕᔑᑫᐃᐧᓇᐣ ᐅᑕᐱᑕᒪᐊᐧᐣ
•	ᓴᒥᐤᓫ ᒉ. ᒪᐠᑫᔾ, ᐅᑕᐱᑕᒪᑫ  

ᑭᒋᓇᒣᑯᓯᑊ ᐃᓂᓂᐊᐧᐠ ᐅᑕᐱᑕᒪᐊᐧᐣ
•	ᐊᓫᐊᐣ ᒉᐟᑎᕑᐅ ᑌᔾᐟ, ᐅᑕᐱᑕᒪᑫ  

ᐃᐧᐣᑎᑯ ᐊᓂᔑᓂᓂᐃᐧ ᑕᔑᑫᐃᐧᓇᐣ ᐅᑕᐱᑕᒪᐊᐧᐣ
•	ᑕᐧᒪᐢ ᐢᐱᐯᔾᐟ
ᐁᑲᐧ ᐱᒧᒋᑫᐃᐧᐣ (SLFNHA) ᐅᑕᐱᑕᒪᑫᐠ ᐊᐦᐃᐠ 
ᐅᒋᔭᐱᑕᒪᑫᐊᐧᐠ ᐊᓄᑭᑕᒪᑫᐃᐧᑲᒥᑯᐣ ᒥᓇ ᑲᑎᐸᓂᐦᐃᑎᓯᐊᐧᐨ 
ᑕᔑᑫᐃᐧᓇᐣ ᐅᐅᒪ ᓀᑫᑲᒥᐠ ᐊᐧᓂᓇᐊᐧᑲᐠ ᑲᑕᑲᐧᑭᐣ.
ᐁᑲᐧ ᐅᑕᐱᑕᒪᑫᐠ ᐊᐦᐃᐣ ᐅᓇᔑᐁᐧᐃᐧᓇᐣ ᐅᑐᓇᑐᓇᐊᐧ 
ᒥᓇ ᐁᐃᐧᑕᒪᑫᐊᐧᐨ ᐊᓂᐣ ᑫᐃᔑᐱᒧᒋᑲᓂᐊᐧᐠ ᒥᓇ ᑫᒋᓇᐨ 
ᐊᓄᑭᑲᒋᑫᐃᐧᓇᐣ ᒋᐱᒥᓂᔕᐦᐃᑲᑌᑭᐣ. ᐁᑲᐧ ᐊᐧᐁᐧᓇᒋᑫᐃᐧᐣ, 
ᒋᔭᓄᑭᑐᐊᐧᐨ ᐅᑕᐱᑕᒪᑫᐠ ᒥᓇ ᐱᒧᒋᑫᐃᐧᐣ (SLFNHA) 
ᐊᓄᑭᐃᐧᑭᒪᐠ ᒥᓇ ᒥᓯᐁᐧ ᑫᑯᓇᐣ ᑲᑭᐅᓇᒋᑲᑌᑭᐣ ᐅᐅᒪ 

ᐱᒧᒋᑫᐃᐧᓂᐠ. ᐁᑲᐧ ᑲᓂᑲᓂᐡᑲᐠ ᐱᒧᒋᑫᐃᐧᐣ ᐃᓇᑭᓯᐨ 
ᒋᐱᒥᐃᐧᑕᒧᐊᐧᐨ ᐅᑕᐱᑕᒪᑫᐣ ᑲᐧᔭᐠ ᒋᐸᑭᑎᓂᑲᑌᐠ 
ᐊᐧᐁᐧᓇᒋᑫᐃᐧᐣ ᒥᓇ ᑲᐧᔭᐠ ᒋᑐᒋᑲᑌᑭᐣ ᐊᐸᒋᒋᑲᓇᐣ.

ᐱᒧᒋᑫᐃᐧᐣ (SLFNHA), ᒥᑭᓯᐃᐧᓴᑲᐦᐃᑲᐣ, KDSB 
ᐃᐧᑕᓄᑭᒥᑐᐊᐧᐨ ᑲᐅᓇᑐᐊᐧᐨ ᓇᑕᐃᐧᐦᐃᐁᐧᑲᒥᐠ    

ᐱᒧᒋᑫᐃᐧᐣ (SLFNHA) ᐅᐡᑭ ᐅᑕᐱᑕᒪᑫᐠ

ᐱᒧᒋᑫᐃᐧᐣ (SLFNHA) ᐅᐡᑭ ᐅᑕᐱᑕᒪᑫᐠ: ᐅᐅᒪ ᓇᒪᒋᓂᑭᐠ, ᑕᓂᔭ 
ᐸᐧᑐᓫ, ᓯᐣᑎᔭ ᐱᑎᓫᐁᕑ, ᐁᑲᐧ ᒥᔐᓫ ᑲᑭᑲᒥ.

ᐁᑲᐧ ᒪᐦᑯᐱᓯᑦ 16, 2024, 
ᐱᒧᒋᑫᐃᐧᐣ (SLFNHA) ᐅᐅᒪ 
ᐊᐧᓂᓇᐊᐧᑲᐠ (ᑭᒋᓇᒪᒋᓂᑭᐠ) 
ᐁᑲᐧ ᑕᐣᑕ ᐯ (ᓇᒪᒋᓂᑭᐠ) 
ᑭᐃᐧᒋᐦᐃᐁᐧᐊᐧᐠ ᑲᑭᐱᒧᓴᓂᐊᐧᐠ ᐅᐅᐁᐧ 
ᒧᓴᔭᐣ ᐊᓂᒧᒋᑫᐃᐧᐣ ᑲᑭᑐᒋᑲᑌᐠ 
ᑲᒥᑲᒋᑲᑌᐠ ᒪᒋᑐᑕᐁᐧᐃᐧᐣ ᒥᓇ 
ᒪᒋᓭᐃᐧᓇᐣ ᑲᐅᒋᑕᑲᐧᑭᐣ ᐱᐅᑕᓇᐠ 
ᑭᐦᑭᓄᐦᐊᒪᑫᐃᐧᑲᒥᑯᐣ ᑲᑭᑕᑲᐧᑭᐣ.

ᒧᓴᔭᐣ ᐊᓂᒧᒋᑫᐃᐧᐣ

ᓴᐧᓂᔭ ᐊᔾᔑᐠ-ᒪᐣ, ᐱᒧᒋᑫᐃᐧᐣ (SLFNHA) ᐅᑭᒪ & ᑲᓂᑲᓂᐡᑲᐠ, ᐁᑲᐧ ᐅᑭᒪᑲᐣ ᐯᕑᓇᑌᐟ ᐊᐧᐸᐣᐠ, 
ᒥᑭᓯᐃᐧᓴᑲᐦᐃᑲᓂᐠ, ᒣᑲᐧᐨ ᐅᑭᒪᑲᓇᐠ ᒥᓇ ᑭᒋᐦᐊᔭᐠ ᑲᑭᒪᐊᐧᒋᐦᐃᑐᐊᐧᐨ ᐅᐡᑭᐸᑲᐃᐧᐱᓯᑦ 25-26.

ᐃᑭᐍᓂᐘᐠ ᐘᓂᓇᐘᐣᑲᐠᐣᐠ ᐅᑭᒪᑲᓇᐠ ᑲ ᐊᐲᑕᒧᐘᐨ ᐅᐣᒋ 
ᒥᓄᔭᐏᐣ (CCOH), ᐁᐅᐣᒋᐑᒋᐦᐊᑲᓀᐘᐨ ᐃᒪ SLFNHA, 
ᐅᑮᑐᑕᓇᐘ ᓅᐣᑯᒦᑫ ᐅᑭᒪᑲᓇᐠ & ᑭᒋᔭᐦᐊᐠ ᐁᑮᒪᒪᐤᓑᑲᐘᐨ 
ᒋᑮᐊᓂᒧᑕᒧᐘᐨ ᐊᓂᔑᓂᓂ ᒪᓑᑲᐏᓰᐏᐣ ᒦᓇ ᒋᐱᒥᐏᒋᑲᑌᐠ 
ᐃᐍ ᒥᓄᔭᐏᐣ.
ᐃᐍ ᒪᒪᐤᐱᐏᐣ ᑭᑕᔑᑐᒋᑲᑌ ᐃᒪ ᒥᑭᓯ ᓴᑲᐦᐃᑲᓂᐣᐠ ᒣᑿᐨ 
ᒍᐣ ᐲᓯᒼ 25ᐨ26, 2024, ᒦᓇ ᐁᑭᐊᔭᐘᐨ ᐅᑭᒪᑲᓇᐠ, 
ᑭᒋᔭᐦᐊᐠ, ᒥᓄᔭᐏᐣ ᑲᓃᑲᓂᓑᑲᒧᐘᐨ ᐱᒧᒋᑫᐏᓇᐣ, ᐊᓂᔑᓂᓂ 
ᑎᐯᐣᒋᑫᐏᐣ ᐱᒧᒋᑫᐏᓇᐣ, ᓂᔑᓇᐯ ᐊᐢᑭ ᐱᒧᒋᑫᐏᐣ, ᒦᓇ 
ᐊᓂᔑᓂᓂᐤ ᐅᑭᒪᐏᐣ ᑎᕒᐄᑏ #3, ᑲᔦ ᐁᑮᐸᑭᑎᓇᒧᐘᐨ 
ᐅᑎᐸᒋᒧᐏᓂᐘ ᑲᑭᐑᐣᑕᒪᑫᐘᐨ.
ᑲᑲᑵᑌᐱᓂᑲᑌᑭᐣ ᐅᐍ ᒪᒪᐤᐱᐏᐣ ᐅᓄᐍᓂᐘᐣ:
•	 ᐊᐘᔑᒣ ᒋᐅᓇᒋᑲᑌᐠ ᐃᑭᐍᓂᐘᐠ ᐅᑭᒪᑲᓇᐠ 

ᑲ ᐊᐲᑕᒧᐘᐨ ᐅᐣᒋ ᒥᓄᔭᐏᐣ (CCOH) 5 
ᑲᓇᐘᐸᐣᒋᑫᐏᐣ ᐊᓅᑮᐏᐣ ᐃᒪ ᐊᓂᔑᓂᓂ ᒪᓑᑲᐏᓰᐏᐣ 
ᒦᓇ ᒋᐱᒥᐏᒋᑲᑌᐠ ᐃᐍ ᒥᓄᔭᐏᐣ.

•	 ᒋᑭᑫᐣᒋᑲᑌᑭᐣ ᒦᓇ ᒋᐑᒋᐦᐃᐍᓇᓂᐘᐣᑭᐣ ᑲᐃᓯᓭᑭᐣ ᐅᐣᒋ 
ᒥᓄᔭᐏᐣ ᒪᒦᓄᒋᑫᐏᓇᐣ ᐃᒪ ᑲᐃᔑ ᒣᒣᔾᑭᓇᑯᐠ ᒦᓇ 
ᑲᐃᔑ ᐯᐸᑲᓂᓯᐘᐨ ᐊᐑᔭᐠ.

•	 ᒋᓇᐣᑕᐘᐸᐣᒋᑲᑌᐠ ᐃᑭᑐᐏᓇᐣ ᒦᓇ ᑫᐃᔑᒪᒐᓂᐘᐣᐠ 
ᐅᐣᒋ CCOH ᑲᐃᓀᐣᒋᑲᑌᐠ ᑫᑐᒋᑲᑌᐠ.

ᒣᑿᐨ 2023, ᐃᓂᐍᓂᐘᐣ ᓃᔑᐣ ᑲᑮᒪᒪᐤᐱᓇᓂᐘᐣᐠ 
ᐁᑭᓇᒋᑲᑌᑭᐣ ᒋᑮᐊᐱᐘᐨ ᑫᐏᓇᐘ ᑭᒋᔭᐦᐊᐠ, ᐃᑭᐍᓂᐘᐠ 
SLFNHA ᐅᑕᐲᑕᒪᑫᐠ, CCOH, ᒦᓇ ᐊᓂᔑᓂᓂ 
ᑎᐯᐣᒋᑫᐏᐣ ᐱᒧᒋᑫᐏᓇᐣ. ᑲᑮᑲᓇᐘᐸᐣᒋᑲᑌᐠ ᐃᒪ 
ᒪᒪᐤᐱᐏᓂᐣᐠ ᒋᑮ ᐊᓂᒧᒋᑲᑌᐠ ᒥᓄᔭᐏᐣ ᒪᒦᓄᒋᑫᐏᐣ 
ᒦᓇ ᒋᐑᒋᒋᑲᑌᐠ ᐊᓃᐣ ᑫᐃᔑᒪᒐᓂᐘᐣᐠ ᐅᐍ ᓃᑲᓂᐣᐠ 
ᑲᐃᔑ ᐱᒥᐏᒋᑲᓂᐘᐣᐠ ᐅᒪ. ᐅᐍ ᑲᑮᔑᑕᔑᐣᒋᑲᓂᐘᐣᐠ, 
ᑲᐃᓇᑌᐠ ᐃᐍ ᐊᓅᑭᐏᐣ ᑭᒪᐣᓯᓇᐦᐃᑲᑌ ᐃᐍ ᑲᐃᓀᐣᒋᑲᑌᐠ 
ᑫᐃᔑᑲᐸᐏᒋᑲᑌᐠ ᐃᑭᑐᐏᐣ.
ᐃᒪ SLFNHA 2023 AGM, ᑲᑮᒪᒪᐤᐱᐘᐨ ᐅᑭᒪᑲᓇᐠ 
ᐅᑭᔕᐳᓇᓇᐘ ᐃᐦᐃᐍᓂ ᐅᓇᔓᐍᐏᐣ ᐯᐸᐣ 23-07 
ᐁᑮᐅᑕᐱᓂᑲᑌᐠ ᐃᐍ ᑲᐃᔑᑲᐸᐏᒋᑲᑌᐠ ᐃᑭᑐᐏᐣ ᒦᓇ 
ᐃᐦᐃᐍ ᐃᑭᑐᐏᐣ ᒋᑮᑐᒋᑲᑌᐠ ᐅᑭᒪᑲᓇᐠ & ᑭᒋᔭᐦᐊᐠ 
ᒪᒪᐤᐱᐏᐣ ᐅᐣᒋ ᒥᓄᔭᐏᐣᒪᒦᓄᒋᑫᐏᐣ ᐅᐣᒋ ᐊᐘᔑᒣ 
ᒋᐅᓇᒋᑲᑌᐠ ᑫᐃᔑᑲᐸᐏᒋᑲᑌᐠ ᐃᑭᑐᐏᐣ ᐯᐸᐣ ᒦᓇ 
ᐃᓇᓅᑮᐏᐣ.
ᐃᑭᐍᓂᐘᐠ CCOH ᒥᓇ SLFNHA ᐁᐑᐣᑕᒧᐘᐨ 
ᐁᑭᒌᓀᐣᑕᒧᐘᐨ ᐃᓂᐍᓂᐘᐣ ᒥᑭᓯ ᓴᑲᐦᐃᑲᐣ ᑲᑮᔑ 
ᐲᐣᑎᑫᐦᐃᑯᔭᐣᐠ ᐅᐍ ᐅᐣᒋ ᒪᒪᐤᐱᐏᐣ.

ᑕᔒᑫᐏᓂᐣᐠ ᐅᓃᑲᓃᑕᒪᑫᐠ ᒦᓇ ᑭᒋᔭᐦᐊᐠ 
ᑭᒪᒪᐤᓑᑲᐘᐠ ᒋᐊᓂᒧᑕᒧᐘᐨ ᐊᓂᔑᓂᓂ ᒪᓑᑲᐏᓰᐏᐣ 
ᒦᓇ ᒋᐱᒥᐏᒋᑲᑌᐠ ᐃᐍ ᒥᓄᔭᐏᐣ

ᔕᑅᑌᐱᑐᐣ ᐅᐍ ᑲᒪᐣᓯᓂᓯᐣᐠ ᐊᐘᔑᒣ ᐑᑭᑫᐣᑕᒪᐣ ᐅᐣᒋ ᐅᐍ 
ᒪᒪᐤᐱᐏᐣ ᑲᔦᒪ ᐃᒪ ᐃᓇᐱᐣ www.slfnha.com

ᐁᑲᐧ ᐊᐧᓂᓇᐊᐧᑲᐠ ᐊᓂᔑᓇᐯᐃᐧ ᒥᓄᔭᐃᐧᐣ ᐅᑭᒪᐃᐧ 
ᐱᒧᒋᑫᐃᐧᐣ (SLFNHA) ᐅᑭᐃᐧᑕᓇᐣ ᐅᐡᑭ ᐃᔑᓂᑲᓱᐃᐧᓇᐣ 
ᑲᐃᔑᓂᑲᑌᑭᐣ ᐊᑯᓯᐃᐧ ᑲᐯᔑᐃᐧᑲᒥᑯᐣ 2 ᐁᑲᐧ 3 ᒣᑲᐧᐨ 
ᑲᑭᓇᓇᑯᒥᓇᓂᐊᐧᐠ ᐅᐡᑭᐸᑲᐃᐧᐱᓯᑦ 19, 2024.
ᐁᑲᐧ ᐅᐅᐁᐧ ᑲᑭᑐᒋᑲᑌᐠ ᒪᐊᐧᐨ ᐁᐅᒋᒧᓀᐣᒋᑲᑌᐠ ᐅᐅᐁᐧ 
ᐱᒧᒋᑫᐃᐧᐣ (SLFNHA) ᑲᐧᔭᐠ ᑭᔭᐱᐨ ᒋᐱᒥᐊᓄᑭᑕᒪᑫᐨ ᒥᓇ 
ᑲᐧᔭᐠ ᐃᐧᒋᐦᐃᐁᐧᐃᐧᓇᐣ ᒋᐅᑎᓂᑫᑕᒪᐊᐧᐨ ᑕᔑᑫᐃᐧᓇᐣ.
ᐁᑲᐧ ᐅᑫᐧᓂᐊᐧᐣ ᐅᐡᑭ ᐃᔑᓂᑲᓱᐃᐧᓇᐣ ᑲᑕᑲᐧᑭᐣ ᐊᑯᓯᐃᐧ 
ᑲᐯᔑᐃᐧᑲᒥᑯᐣ 2 ᐁᑲᐧ 3 ᐱᓇᒪ ᑲᐧᔭᐠ ᑭᓇᓇᑲᒋᒋᑲᓂᐊᐧᐣ 
ᐁᑭᑲᓇᐊᐧᐸᒋᑲᑌᐠ ᐊᓄᑭᐃᐧᐣ ᒥᓇ ᐱᐅᑕᓇᐠ ᑫᑯᓇᐣ 
ᑲᑭᐃᔑᓭᑭᐣ ᐁᑲᐧ ᒥᐡᑯᐨ ᑲᐧᔭᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ 
ᒋᒥᓇᑲᓄᐊᐧᐨ ᑕᔑᑫᐃᐧᓇᐣ (ᐁᑲᐧ ᐃᓇᐱᐣ ᒐᐸᔑᐢ).
ᐁᑲᐧ ᐱᒧᒋᑫᐃᐧᐣ (SLFNHA) ᒪᐊᐧᐨ ᑭᒧᓀᐣᑕᑦ ᑲᑭᐃᐧᑕᐠ 
ᐅᐅᐁᐧ ᑲᑭᒋᓀᐣᑕᑲᐧᐠ ᑲᑭᑐᒋᑲᑌᐠ ᑲᑭᐃᐧᑕᒪᐊᐧᑲᓄᐊᐧᐨ, 
ᐅᑫᐧᓂᐊᐧᐠ ᓂᔭᓇᐣ (5) ᓀᑲᐤᓴᑲᐦᐃᑲᓂᐃᐧᓂᓂᐊᐧᐠ, ᐁᑲᐧ 
ᒥᓇ ᑲᐧᔭᐠ ᒪᐡᑭᑭᐃᐧ ᐊᓄᑭᓇᑲᓇᐠ, ᐁᑲᐧ ᐊᓄᑭᓇᑲᐠ. ᐁᑲᐧ 

ᒪᐊᐧᐨ ᑲᐧᔭᐠ ᓂᑐᑕᐱᓇᒥᓇᐣ ᐅᑫᐧᓂᐊᐧᐣ ᐃᔑᓂᑲᓱᐃᐧᓇᐣ ᒥᓇ 
ᐁᑭᒋᓀᐣᑕᒪᑭᐣ ᐱᐅᑕᓇᐠ ᐃᔑᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ 
ᑲᑕᑲᐧᑭᐣ.
“ᐁᑲᐧ ᐱᒧᒋᑫᐃᐧᐣ (SLFNHA) ᑫᒋᓇᐨ ᐅᑲᓇᓇᑲᒋᑐᐣ 
ᑲᐧᔭᐠ ᐃᐧᒋᐦᐃᐁᐧᐃᐧᓇᐣ ᒋᒥᓇᑲᓄᐊᐧᐨ ᒋᑕᔑᑫᐃᐧᓂᓇᓇᐣ ᒥᓇ 
ᒋᑭᓀᐣᒋᑲᑌᑭᐣ ᐅᑫᐧᓂᐊᐧᐣ ᑭᑕᓂᔑᓇᐯᐊᐧᑎᓱᐃᐧᓂᓇᓇᐣ ᐁᑲᐧ 
ᑭᐱᒪᑎᓱᐃᐧᓇᓇᐣ. ᐁᑲᐧ ᐊᐱᐣ ᑲᒪᒋᐡᑲᔭᐠ, ᒪᐊᐧᐨ ᑭᔭᐱᐨ 
ᒥᐡᑕᐦᐃ ᓂᑲᐦᐃᑭᑐᒥᐣ ᒋᔭᓂ ᒥᔑᓇᑎᑭᐣ ᐃᐧᒋᐦᐃᐁᐧᐃᐧᓇᐣ 
ᒥᓇ ᑲᐧᔭᐠ ᒋᐃᐧᒋᒋᑲᑌᑭᐣ ᑕᔑᑫᐃᐧᓇᐣ ᒪᐊᐧᐨ ᐅᑕ ᑲᐃᐡᐸᐠ 
ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ,” ᐃᑭᑐ ᓴᐧᓂᔭ ᐊᔾᔑᐠ-ᒪᐣ, ᐅᑭᒪ 
ᒥᓇ ᑲᓂᑲᓂᐡᑲᐠ.
ᐁᑲᐧ ᐱᒧᒋᑫᐃᐧᐣ (SLFNHA) ᐊᔕᔾ ᒪᒪᐤ 309 ᓂᐯᐃᐧᓇᐣ 
ᐅᑕᔭᓇᐊᐧ ᐅᐅᒪ SLFNHA ᒪᒪᐤ ᑲᐃᔑᓂᐦᓯᑭᐣ 
ᑲᐯᔑᐃᐧᑲᒥᑯᐣ ᑲᑕᑲᐧᑭᐣ ᐊᐧᓂᓇᐊᐧᑲᐠ ᒥᐡᑯᐨ ᒋᐃᐧᒋᔭᑲᓄᐊᐧᐨ 
ᐅᑕᑯᓯᐠ ᑲᐱᓇᒋ ᒪᐡᑭᑭᐃᐧᓀᐊᐧᐨ.

ᐱᒧᒋᑫᐃᐧᐣ (SLFNHA) ᐅᑭᐃᐧᑕᓇᐣ 
ᐅᐡᑭᐃᔑᓂᑲᓱᐃᐧᓇᐣ ᐅᑫᐧᓂᐊᐧᐣ ᑲᐯᔑᐃᐧᑲᒥᑯᐣ

ᑕᔑᑫᐃᐧᓂᐠ ᑲᐧᔭᐠ ᑲᒪᐡᑭᑭᐃᐧ ᐃᐧᒋᐦᐃᐁᐧᐊᐧᐨ

ᓂᔭᓇᐣ ᓂᐣᑯ ᓴᑲᐃᑲᓂᐃᐧᐣᐊᐧᐠ ᑲᐯᔑᐃᐧᑲᒥᐠ
ᐁᑲᐧ ᑲᐅᒋᔑᓂᑲᑌᐠ ᐁᓇᓇᑯᒪᑲᓄᐊᐧᐨ ᓂᔭᓇᐣ 
ᓀᑲᐤᓴᑲᐦᐃᑲᓂᐃᐧᓂᓂᐊᐧᐠ ᑲᑭᐸᐊᐧᓂᐦᐃᑎᓱᐊᐧᐸᐣ 1980 ᒥᐡᑯᐨ 
ᑲᐧᔭᐠ ᒋᐸᑭᑎᓂᑲᑌᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᐣ ᑭᐁᐧᑎᓄᐠ.

ᐁᑲᐧ ᑲᑭᐅᓂᓂᑲᑌᐠ ᐊᑯᓯᐃᐧ ᑲᐯᔑᐃᐧᑲᒥᐠ 3 ᐅᐅᐁᐧ ᑭᐃᔑᓂᑲᑌ ᒪᐡᑭᑭ ᐅᑕᓄᐦᑭᐠ ᑲᐯᔑᐃᐧᑲᒥᐠ ᐁᑲᐧ ᐁᒥᑲᐃᐧᐣᑕᐊᐧᑲᓄᐊᐧᐨ 
ᐅᑫᐧᓂᐊᐧᐠ ᒪᐡᑭᑭᐃᐧ ᐊᓄᑭᓇᑲᓇᐠ ᑲᐃᐧᒋᐦᐃᐁᐧᐊᐧᐨ ᐅᐅᒪ ᑕᔑᑫᐃᐧᓇᐣ ᑲᐅᒋᐊᐧᐨ ᐁᐦᐊ ᐱᒧᒋᑫᐃᐧᐣ (SLFNHA) ᑲᔭᓄᑲᑕᑭᐣ. ᐁᑲᐧ 
ᐅᑫᐧᓂᐊᐧᐠ ᓂᒧᓀᐣᑕᒥᐣ ᐁᐃᐧᓇᓇᑯᒪᔭᑲᐧ ᓂᐦᓯᐣ ᐊᐃᐧᔭᐠ ᒐᐸᔑᐢ ᑲᓯᒪᓇᐦᐃᑲᓯᐊᐧᐨ.
ᐁᑲᐧ ᑯᑕᑭᔭᐠ ᑭᑫᓂᒪᔦᑲᐧ ᒪᐡᑭᑭᐃᐧ ᐊᓄᑭᓇᑲᓇᐠ ᐃᐃᒪ ᑭᑕᔑᑫᐃᐧᓂᐠ, ᐅᐅᒪ ᐱᐃᐧᑕᒪᐃᐧᔑᓇᑦ communications@slfnha.
com

ᒪᐡᑭᑭ ᐅᑕᓄᐦᑭᐠ ᑲᐯᔑᐃᐧᑲᒥᐠ
ᐁᑲᐧ ᑲᐅᒋᔑᓂᑲᑌᐠ ᐁᒥᑲᐃᐧᐣᑕᐊᐧᑲᓄᐊᐧᐨ ᒪᐡᑭᑭᐃᐧᑫᐧᐠ, 
ᒪᐡᑭᑭᐃᐧ ᐊᓄᑭᓇᑲᓇᐠ, ᐅᐃᐧᒋᐦᐃᐁᐧᐠ, ᐁᑲᐧ ᑯᑕᑭᔭᐠ 
ᐊᓄᑭᓇᑲᓇᐠ.

ᑲᐧᓂ ᑲᑭᑲᒥᐠ
ᓀᑲᐤᓴᑲᐦᐃᑲᐣ ᐊᓂᔑᓂᓂᐃᐧ ᑕᔑᑫᐃᐧᐣ

ᐁᑲᐧ ᑲᐧᓂ ᒪᐊᐧᐨ ᒥᐡᑕᐦᐃ ᑲᐧᔭᐠ ᐊᓄᑭᑕᒪᑫ ᐊᐱᐣ ᑲᑭᒪᒋ ᒪᐡᑭᑭᐃᐧ 
ᐊᓄᑭᑕᒪᑫᐸᐣ. ᐁᑲᐧ ᒪᐊᐧᐨ ᒥᐡᑕᐦᐃ ᐊᓄᑭᑕᒪᑫ ᐅᐅᐁᐧ ᑕᔑᑫᐃᐧᐣ 

ᒪᐡᑭᑭᐃᐧᑫᐧᐃᐧ ᐊᓄᑭᓇᑲᐣ ᑲᐃᓇᑭᓯᐨ. ᐁᑲᐧ ᑕᔑᓀ ᐃᐧᒋᐦᐃᐁᐧ ᐁᑲᐧ ᒥᓇ 
ᓂᑕᐸᐱ. ᐁᑲᐧ ᒪᐊᐧᐨ ᑭᒋᐊᓄᑭᐃᐧᓇᑲᓂᓂᐃᐧ ᐅᐅᒪ ᐅᑕᔑᑫᐃᐧᓂᐠ.

ᐅᑭᒪᑲᐣ ᐯᕑᓇᑌᐟ ᐊᐧᐸᐣᐠ
ᒥᑭᓯᐃᐧᓴᑲᐦᐃᑲᐣ ᐊᓂᔑᓇᐯᐃᐧ ᑕᔑᑫᐃᐧᐣ

ᐁᑲᐧ ᐅᐅᐁᐧ ᓇᓇᑯᒧᐁᐧᐃᐧᐣ ᑲᑐᒋᑲᑌᐠ, ᐯᕑᓇᑌᐟ ᑕᔑᑫᐃᐧᐣ ᒪᐡᑭᑭᐃᐧᑫᐃᐧ 
ᐊᓄᑭᓇᑲᓇᐣ ᑭᐃᓇᑭᓱᐸᐣ ᐊᑯᓇᐠ 1996 ᓀᐃᐧᐨ 2002, ᐁᑲᐧ ᐊᒪᐧᔦ 
ᐅᐅᐁᐧ ᑲᑭᑐᑕᑭᐸᐣ, ᑭᒪᐡᑭᑭᐃᐧ ᐱᒧᒋᑫᐃᐧᓂᓂᐃᐧᐸᐣ ᓂᔭᓄᓴᐱᔭᐦᑭ 
(15) ᒥᓂᑯᐠ. ᐁᑲᐧ ᐅᐅᐁᐧ ᓄᑯᑦ ᐅᑭᒪᑲᓄ, ᐁᑲᐧ ᒪᐊᐧᐨ ᐅᒧᓀᐣᑕᐣ ᐅᐅᒪ 
ᑲᓂᑲᓂᑕᒪᑫᐨ ᐅᑕᔑᑫᐃᐧᓂᐠ, ᐁᑲᐧ ᐊᒥᐁᐧ ᐱᑯ ᑭᔭᐱᐨ ᐁᐃᔑᐱᒥᐃᐧᒋᐦᐃᐁᐧᐨ 
ᐁᑲᐧ ᒥᓇ ᒪᐊᐧᐨ ᑲᐧᔭᐠ ᐁᓂᑲᓂᑕᒪᑫᐨ. 

ᓯᐣᑎ ᓴᑲᑭᑊ
ᑭᐡᑭᒪᐣᓯᐊᐧᐳ ᐊᓂᔑᓂᓂᐃᐧ ᑕᔑᑫᐃᐧᐣ

ᐁᑲᐧ ᓯᐣᑎ ᒪᐡᑭᑭᐃᐧᑫᐧᐃᐧ ᐃᐃᒪ ᐅᑕᔑᑫᐃᐧᓂᐠ. ᐁᑲᐧ ᑭᓇᐱ ᑭᐁᐧᐸᐣ 
ᐅᑕᔑᑫᐃᐧᓂᐠ ᑲᑭᐃᐡᑲᐧ ᑎᐱᓇᑭᐸᐣ ᒪᐡᑭᑭᐃᐧᑫᐧᐃᐧ ᐃᐡᑯᓄᐃᐧᐣ ᐁᑲᐧ ᒪᐊᐧᐨ 
ᐱᑯ ᑲᐧᔭᐠ ᐅᑕᓄᑲᑕᐣ ᑲᒪᐡᑭᑭᐃᐧᑫᐧᐃᐧᐨ ᒥᓇ ᑲᐊᐧᐃᐧᒋᔭᐨ ᐊᐃᐧᔭᐣ ᐃᐃᒪ 
ᐅᑕᔑᑫᐃᐧᓂᐠ.

ᑎᐯᐣᒋᑫᐃᐧᓂᓂᐊᐧᐠ ᐅᐅᒪ ᓀᑲᐤᓴᑲᐦᐃᑲᓂᐠ ᓂᔭᓇᐣ ᑭᐱᔕᐊᐧᐠ ᒣᑲᐧᐨ ᐃᐧᓱᐃᐧᓇᐣ ᑲᑭᐸᑭᑎᓂᑲᑌᐣ ᐅᐡᑭᐸᑲᐃᐧᐱᓯᑦ 19, 2024. 

ᐁᑲᐧ ᐊᐧᓂᓇᐊᐧᑲᐠ ᐊᓂᔑᓇᐯᐃᐧ ᒥᓄᔭᐃᐧᐣ ᐅᑭᒪᐃᐧ 
ᐱᒧᒋᑫᐃᐧᐣ (SLFNHA) ᒪᐊᐧᐨ ᐅᑭᒧᓀᐣᑕᐣ ᑲᑭᓇᓇᑯᒥᐨ 
ᐊᓂᔑᓇᐯᐃᐧ ᑭᔑᑲᐣ ᒣᑲᐧᐨ ᐅᐡᑭᐸᑲᐃᐧᐱᓯᑦ 20, 2024, 
ᐅᐅᒪ ᐅᓇᒪᐣ ᓯᐱ. ᐁᑲᐧ ᐅᐅᐁᐧ ᑲᑭᑐᒋᑲᑌᐠ, ᐊᒥᐁᐧ 
ᓂᔑᔭᐦᑭ ᐅᐅᒪ ᑲᑭᑕᔑᑐᒋᑲᑌᐠ, ᐁᑲᐧ ᐅᐅᐁᐧ ᐱᒧᒋᑫᐃᐧᐣ 
ᐊᐦᐃᐣ ᑲᑭᒥᑲᐃᐧᐣᑕᑭᐣ ᒋᑲᓇᐁᐧᐣᒋᑲᑌᐠ ᒥᓇ ᒋᑭᒋᓀᐣᒋᑲᑌᐠ 
ᐊᓂᔑᓇᐯᐃᐧ ᐃᔑᐱᒪᑎᓱᐃᐧᓇᐣ ᒣᑲᐧᐨ ᑲᑭᓇ ᑲᐱᒥ ᒪᒪᐃᐧ 
ᐃᐧᒋᐃᐧᑐᓇᓂᐊᐧᐠ.
ᐁᑲᐧ ᐱᒧᒋᑫᐃᐧᐣ (SLFNHA) ᐅᐅᐁᐧ ᑲᑭᒥᑲᐃᐧᐣᑕᐠ 
ᐊᓂᔑᓇᐯᐃᐧ ᑭᔑᑲᐣ ᑕᓯᔭᐦᑭ ᒪᐊᐧᐨ ᐁᑭᒋᓀᐣᑕᑲᐧᐠ 
ᒋᒥᑲᐃᐧᐣᒋᑲᑌᑭᐣ ᐊᓂᔑᓇᐯᐃᐧ ᐱᒪᑎᓱᐃᐧᓇᐣ. ᐁᑲᐧ ᐅᐅᐁᐧ 
ᑲᑭᔭᐦᑭᐊᐧᐠ ᐅᐅᒪ ᑭᑕᔑᑐᒋᑲᑌ ᐅᓇᒪᐣ ᓯᐱ, ᐁᑲᐧ ᒪᐊᐧᐨ 
ᑭᐱᑲᐧᑌᐣᑕᑲᐧᐣ ᐅᐅᒪ ᑲᑭᑕᔑᓇᓇᑯᒥᓇᓂᐊᐧᐠ. ᐁᑲᐧ ᐅᐅᐁᐧ 
ᓇᓇᑯᒧᐃᐧᐣ 11:00 a.m ᑲᑫᑭᔐᐸᔭᐠ ᑭᒪᒋᒋᑲᑌ ᐁᑲᐧ ᓀᐊᐧᐨ 
4:30 p.m ᑲᔭᓄᓇᑯᔑᐠ ᑭᑭᔑᒋᑲᑌ, ᐁᑲᐧ ᒪᐊᐧᐨ ᐱᑯ ᓇᓇᑲ 
ᑫᑯᓇᐣ ᑭᑐᒋᑲᑌᐊᐧᓄᐣ ᒥᓇ ᐁᑭ ᑭᐦᑭᓄᐦᐊᒪᐊᐧᑲᓄᐊᐧᐨ ᐊᐃᐧᔭᐠ 
ᑲᑭᐱᔕᐊᐧᐨ ᒋᑭᑫᐣᑕᒧᐊᐧᐨ ᐊᓂᔑᓇᐯᐃᐧ ᐱᒪᑎᓱᐃᐧᓇᐣ ᒥᓇ 
ᐃᔑᒋᑫᐃᐧᓇᐣ.
ᐁᑲᐧ ᐊᐱᐣ ᑲᑭᒪᒋᒋᑲᓂᐊᐧᐠ ᐊᐦᐃ ᓂᐡᑕᑦ ᑭᑭᔑᑌᐳᓇᓂᐊᐧᐣ 
ᐁᑲᐧ ᑲᑭᑭᔑᑌᐳᐊᐧᐨ ᑲᔾᔪᓫ ᐁᑲᐧ ᑫᕑᔦᐢ, ᐁᑲᐧ ᐅᑫᐧᓂᐊᐧᐣ 
ᒥᒋᒪᐣ ᑲᑭᑭᔑᓴᒧᐊᐧᐨ, ᑐᑲᐣ ᐊᐣᐸᐦᑫᕑ ᐁᑲᐧ ᐦᐊᐧᐟᑕᐧᐠᐢ, ᐁᑲᐧ 

ᒪᐡᑯᔑᐃᐧᒥᒋᑦ. ᐁᑲᐧ ᐊᓂᔑᓇᐯᐃᐧ ᐅᑭᒪᑲᓇᐠ, ᒥᓇ ᐊᐃᐧᔭᐠ 
ᐁᑲᐧ ᐱᒧᒋᑫᐃᐧᐣ (SLFNHA) ᐊᓄᑭᓇᑲᓇᐠ ᑭᒪᒪᐃᐧ ᐃᐧᓯᓂᐊᐧᐠ, 
ᐁᑲᐧ ᒪᐊᐧᐨ ᐱᑯ ᑲᐧᔭᐠ ᑭᐅᒋᒧᓀᐣᑕᑲᐧᐣ ᑲᑭᒪᒪᐃᐧᐡᑲᓂᐊᐧᐠ.
ᐁᑲᐧ ᑲᐃᐡᑲᐧ ᐊᐱᑕᑭᔑᑲᐠ ᓇᓇᑲ ᐃᔑᒋᑫᐃᐧᓇᐣ ᑭᑐᒋᑲᑌᐊᐧᓄᐣ. 
ᐊᐦᐃ ᑲᔦ ᑲᑲᑫᐧᔕᑯᒋᐱᐣᑎᓇᓂᐊᐧᐠ, ᐁᑲᐧ ᑲᑭᐅᓇᑐᐨ 
ᐅᓇᒪᐣ ᓯᐱ, ᐁᑲᐧ ᓇᓇᑲ ᑲᐱᐦᑭᓴᐦᓄᑭᐊᐧᐨ ᐊᓄᑭᓇᑲᓇᐠ 
ᑲᑭᒧᓀᐃᐧᑎᐊᐧᐨ. ᐁᑲᐧ ᐱᒧᒋᑫᐃᐧᑲᒥᐠ ᒥᓇ ᐊᓂᔑᓇᐯᐊᐧᑎᓯᐃᐧᐣ 
ᐅᑫᐧᓂᐊᐧᐣ ᐱᑭᓯ ᐊᓄᑭᑕᒪᑫᐃᐧᑲᒥᑯᐣ ᐁᑭᐅᓇᑐᐊᐧᐨ 
ᐱᒧᒋᐦᑫᐃᐧᐣ, ᐁᑲᐧ ᐅᐅᐁᐧ ᐊᑲᐧᒋᐠ ᑭᑕᔑᑐᒋᑲᑌ. ᐁᑲᐧ ᑲᔦ, 
ᐅᑫᐧᓂᐊᐧᐠ ᐊᓄᑭᓇᑲᓇᐠ (PCT) ᐁᑲᐧ ᓄᐱᒥᐃᐧ ᐱᒧᓭᐃᐧᐣ 
ᒥᓇ ᐊᓄᑭᐃᐧ ᐱᒧᒋᑫᐃᐧᑲᒥᐠ ᐃᐧᓇᐊᐧ ᐅᑭᑐᑕᓇᐊᐧ ᐸᓫᐅᐣ 
ᑲᐃᔑᐁᐧᐱᓇᒪᑎᓇᓂᐊᐧᐠ, ᐁᑲᐧ ᒪᒪᐤ ᐅᐅᐁᐧ ᑲᑭᑐᒋᑲᑌᐠ 
ᑭᒧᓀᐣᑕᑲᐧᐣ ᒥᓇ ᑲᐧᔭᐠ ᐁᑭᐊᐧᐃᐧᒋᐃᐧᑐᓇᓂᐊᐧᐠ.
ᐁᑲᐧ ᐸᐧᐱ ᑭᕑᐃᐢᑎᐣᐠ ᐊᐦᐃ ᑭᑭᐦᑭᓄᐦᐊᒪᑫ ᓇᐦᓭᒪ 
ᑲᐅᓇᐱᓇᑲᓄᐨ, ᐁᑭᐃᐧᑕᒪᐊᐧᐨ ᐊᐃᐧᔭᐣ ᑕᐱᐡᑯᐨ ᐁᑭᒋᓀᐣᑕᑲᐧᐠ 
ᐅᐅᐁᐧ ᒋᑭᑫᐣᑕᒧᐊᐧᐨ ᒥᓇ ᒋᓇᑲᓄᑐᐊᐧᐨ ᐊᓂᔑᓇᐯᐃᐧ 
ᐃᔑᒋᑫᐃᐧᐣ. ᐁᑲᐧ ᐅᐅᐁᐧ ᑲᑭᑐᒋᑲᑌᐠ ᒪᐊᐧᐨ ᑲᐧᔭᐠ 
ᐊᐧᐃᔭᐠ ᑲᑭ ᑭᐦᑭᓄᐦᐊᒪᐊᐧᑲᓄᐊᐧᐨ ᐅᑭᐅᒋᑭᑫᐣᑕᓇᐊᐧ 
ᐊᓂᔑᓇᐯᐃᐧᔑᒋᑫᐃᐧᐣ.
ᐁᑲᐧ ᐊᐦᐃ ᒪᐊᐧᐨ ᒥᓇ ᑲᑭ ᑭᒋᓀᐣᑕᑲᐧᐠ ᑕᐱᐡᑯᐨ ᐅᐊᐧᐁᐧ 
ᔕᐧᐣ ᒪᐧᕑᐃᐢᓱ ᐅᐅᐁᐧ ᑲᑭ ᑭᑭᓇᐧᒋᒋᑫᐃᐧᑐᑕᐠ, ᑐᑲᐣ ᒥᓇ 

ᑲᐃᔑᑭᑫᐣᒋᑲᑌᐠ “ᑲᑯᐸᑎᓯᐨ ᐊᓂᔑᓇᐯᐢ.” ᐁᑲᐧ ᑲᐧᓂᐣ 
ᒋᑭᐅᒋᑭᒋᒋᑲᓂᐨ, ᓴᑯᐨ ᑭᒧᓀᐣᑕᑲᐧᐣ ᑲᑭᑕᑎᐸᒋᒧᐨ ᒥᓇ 
ᑲᑭᐊᐧᐃᐧᔭᑌᐨ, ᐁᑲᐧ ᒥᓇ ᑲᑭᓇᓇᑯᒧᑲᑕᐠ ᑲᐃᔑᑭᑫᐣᑕᑭᐣ 
ᐊᓂᔑᓇᐯᐃᐧ ᐃᔑᒋᑫᐃᐧᓇᐣ.
ᐁᑲᐧ ᒪᐊᐧᐨ ᑲᐧᔭᐠ ᐃᔑᒋᑫᐃᐧᓇᐣ ᑭᐅᓇᒋᑲᑌᐊᐧᐣ, ᐁᑲᐧ ᑲᔦ 
ᑲᑭᐃᐧᒋᑐᐊᐧᐨ ᐸᐱᑭᐢ ᐱᒧᒋᑫᐃᑲᐧᒥᑯᐣ ᑲᑕᑲᐧᑭᐣ ᐅᐅᒪ 
ᐱᒧᒋᑫᐃᐧᓂᐠ (SLFNHA) ᐁᑲᐧ ᑫᒋᓇᐨ ᑲᔦ ᐅᐃᐧᒋᐦᐃᐁᐧᐣ 
ᒋᐊᔭᓂᐨ. ᐁᑲᐧ ᓇᓇᑲ ᑫᑯᓇᐣ ᑲᑭᐊᐸᑕᑭᐣ, ᒥᓇ ᑫᑯᓇᐣ 
ᑲᑭᐸᑭᓇᑲᓂᐊᐧᐠ ᒪᐊᐧᐨ ᓂᓯᑕᐃᐧᓇᑲᐧᐣ ᑲᐧᔭᐠ ᐅᐅᐁᐧ 
ᐁᐱᒧᒋᑫᐃᐧᑲᒥᑯᐊᐧᐠ.
ᐁᑲᐧ ᐁᐦᐊᐠ ᑲᔦ ᑕᔑᑫᐃᐧᐣ ᐅᑭᒪᑲᓇᐠ ᒥᓇ ᑕᔑᑫᐃᐧᓂᐠ 
ᐊᐃᐧᔭᐠ ᑲᑭᐅᒋᓭᐊᐧᐨ ᓂᓯᑕᐃᐧᓇᑲᐧᐣ ᒪᐊᐧᐨ ᐁᒪᐡᑲᐃᐧ 
ᐃᐧᒋᐃᐧᑎᓇᓂᐊᐧᐠ ᒥᓇ ᐁᑭᒋᓀᓂᒥᑎᓇᓂᐊᐧᐠ ᐅᐅᒪ 
ᑭᑕᔑᑫᐃᐧᓂᓇᐣ. ᐁᑲᐧ ᑲᑭᐃᐧᒋᑕᐧᐊᐧᐨ ᒥᓇ ᑲᑭᐃᐧᒋᐦᐃᐁᐧᐊᐧᐨ 
ᓂᓯᑕᐃᐧᓇᑲᐧᐣ ᐅᐅᐁᐧ ᐱᒧᒋᑫᐃᐧᐣ (SLFNHA) ᑲᐧᔭᐠ 
ᐁᐃᐧᒋᑐᐨ ᐊᓂᔑᓇᐯᐃᐧ ᐃᔑᒋᑫᐃᐧᓇᐣ ᒋᑭᒍᓂᑲᑌᑭᐣ ᒥᓇ 
ᐁᒪᒪᐃᐧ ᐃᐧᒋᐃᐧᑎᓇᓂᐊᐧᐠ ᑕᔑᑫᐃᐧᓂᐠ.
ᐁᑲᐧ ᐱᒧᒋᑫᐃᐧᐣ (SLFNHA) ᒪᐊᐧᐨ ᐅᑭᒋᒧᓀᐣᑕᐣ ᐅᐅᐁᐧ 
ᑲᑭᓇᓇᑯᒧᑭᔑᑲᓂᑐᐨ ᐊᓂᔑᓇᐯᐃᐧ ᑭᔑᑲᐣ, ᒥᓇ ᑲᐧᔭᐠ 
ᐁᐸᑭᑎᓂᑎᓯᐨ ᐁᑭᒋᓀᐣᑕᑭᐣ ᐊᓂᔑᓇᐯᐃᐧ ᐱᒪᑎᓱᐃᐧᓇᐣ. 
ᐁᑲᐧ ᒥᓇ ᑲᑭᓇ ᐊᐃᐧᔭᐠ ᓂᐃᐧᑕᒪᐊᐧᒥᓇᐠ ᑲᑭᐃᐧᒋᑕᐧᐊᐧᐨ ᒥᓇ 

ᑲᑭᐃᐧᒋᐦᐃᐁᐧᐊᐧᐨ ᐅᐅᐁᐧ ᑐᒋᑫᐃᐧᐣ ᐁᑭᒋᓇᓇᑯᒪᔭᐠ. ᐁᑲᐧ 
ᐊᒥᐁᐧ ᐱᑯ ᑫᐃᔑᐱᒥᑐᑕᒪᐠ, ᒥᓇ ᒋᐱᒥᐃᐧᒋᑐᔭᑭᐣ ᐅᑫᐧᓂᐊᐧᐣ 
ᐊᓂᔑᓇᐯᐃᐧ ᐱᒪᑎᓱᐃᐧᓇᐣ ᒥᓇ ᐃᔑᒋᑫᐃᐧᓇᐣ, ᐁᑲᐧ ᐅᐅᐁᐧ 
ᑲᔭᐦᑭᐊᐧᐠ ᒪᐊᐧᐨ ᓂᓯᑕᐃᐧᓇᑲᐧᐣ ᐁᒐᒋᑫᐣᒋᑲᑌᐠ ᒥᓇ ᑲᐧᔭᐠ 
ᒋᔭᓂᔑᓭᐠ ᒥᔑᓂᔭᐦᑭ ᐊᓂ ᓂᑲᐣ.
ᐁᑲᐧ ᑭᐦᑭᓇᐧᑕᓯᓇᐦᐊᒧᐠ ᑭᐱᓯᒧᐃᐧ ᒪᓯᓇᐦᐃᑲᓂᐊᐧᐣ ᒥᓇ 
ᐅᐡᑭᔭᐦᑭᐊᐧᐠ ᒋᓇᓇᑯᒧᑲᑕᒪᐠ ᒥᓇ ᒋᑭᒋᓀᐣᑕᒪᐠ ᐊᓂᔑᓇᐯᐃᐧ 
ᑭᔑᑲᐣ ᑐᑲᐣ ᐅᐅᒪ ᐯᔑᑲᐧᐣ ᐊᒐᑯᐃᐧ ᒪᒪᐃᐧ ᐃᐧᒋᐃᐧᑐᐃᐧᓂᐠ 
ᒥᓇ ᒧᓀᐣᑕᒧᐃᐧᓂᐠ.

ᑲᓇᓇᑯᒥᓇᓂᐊᐧᐠ ᐅᐅᐁᐧ  
ᐊᓂᔑᓇᐯᐃᐧ ᑭᔑᑲᐣ ᐅᒋ
ᑲᑭᒋᓀᐣᒋᑲᑌᐠ ᐃᔑᒋᑫᐃᐧᓇᐣ ᒥᓇ ᒪᒪᐃᐧ 
ᐃᐧᒋᐃᐧᑐᐃᐧᐣ

ᐁᑲᐧ ᐊᔭᑲᐧᒥᓯᐃᐧ ᑕᔑᑫᐃᐧᓇᐣ ᑐᑲᐣ ᑐᒋᑫᐃᐧᓇᐣ ᐅᐅᒪ 
ᑕᔑᑫᐃᐧ ᒥᓄᓭᐃᐧ ᐱᒧᒋᑫᐃᐧᓂᐠ (ACW) ᐅᐃᐧᑕᐣ ᐁᔭᓄᑲᑕᐠ 
ᐅᐅᐁᐧ “ᑲᐅᒋᒧᓀᐣᒋᑲᑌᐠ ᐱᓯᑦ ᑲᓇᑯᓯᐨ” ᐃᐧᑕᒪᑫᐃᐧᐣ.
ᐁᑲᐧ ᐅᐅᐁᐧ ᒪᐡᑭᑭᐃᐧ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᐣ ᑲᒪᒋᒋᑲᑌᐠ 
ᒍᓫᐊᔾᐱᓯᑦ ᓀᐃᐧᐨ ᐊᐧᑲᐢᐟᐱᓯᑦ 2024 ᐁᑲᐧ ᑲᑭᓇ ᐊᐃᐧᔭᐠ 
ᓇᑕᐁᐧᓂᑲᒥᑯᐊᐧᐨ ᒋᐃᐧᒋᑕᐧᐊᐧᐨ. ᐁᑲᐧ ᐅᐅᐁᐧ ᐃᐧᑕᒪᑫᐃᐧᐣ 
ᑲᑐᒋᑲᑌᐠ ᑲᐧᔭᐠ ᒋᐃᓭᑭᐣ ᐱᒪᑎᓱᐃᐧᓇᐣ, ᒥᓇ ᒋᐊᔭᑲᐧᒥᓭᑭᐣ 
ᒣᑕᐁᐧᐃᐧᓇᐣ, ᐁᑲᐧ ᑲᔦ ᒋᐃᐧᓴᑭᔑᓂᐊᐧᐨ ᐊᐃᐧᔭᐠ, ᒥᓇ ᑲᐧᔭᐠ 
ᒋᐃᐧᒋᐃᐧᑐᓇᓂᐊᐧᐠ.
ᐁᑲᐧ ᐱᒧᒋᑫᐃᐧᐣ (SLFNHA) ᐊᐃᐧᔭ ᒥᓇ ᐊᐊᐧᔑᔑᐃᐧ 
ᒥᓄᔭᐃᐧᐣ ᑎᐸᒋᒧᐃᐧᓇᐣ ᐁᑕᑲᐧᑭᐣ ᐃᐧᓴᑭᔑᓄᐃᐧᓇᐣ ᐃᐃᒪ 
ᑕᔑᑫᐃᐧᓇᐣ ᑲᐃᔑᑕᑲᐧᑭᐣ ᐅᐅᐁᐧ ᐱᒧᒋᑫᐃᐧᐣ (SLFNHA) 
ᑲᔭᓄᑲᑕᑭᐣ. ᐁᑲᐧ ᑎᐸᒋᒧᐃᐧᓇᐣ ᑲᐃᓇᓯᓇᐦᐃᑲᑌᑭᐣ, ᒥᔑᐣ 
ᑲᑭᐃᐧᓴᑭᔑᓂᐊᐧᐨ ᐁᑭᓇᐱᒋᔑᓂᐊᐧᐨ ᒣᑲᐧᐨ ᓇᐦᓴᐤ 1992-

2024 ᐁᑲᐧ ᒪᒪᐤ 599 ᑭᐃᐡᑲᐧᐱᒪᑎᓯᐊᐧᐠ ᑲᑭᐃᐧᓴᑭᔑᓂᐊᐧᐨ 
(ᐱᒧᒋᑫᐃᐧᐣ SLFNHA, 2019). ᐁᑲᐧ ᐁᑲ ᐊᐃᐧᔭᐠ 
ᒋᐃᐧᓴᑭᔑᓂᐊᐧᐨ ᐅᐅᐁᐧ ᑲᐅᒋᑐᒋᑲᑌᐠ.
ᐁᑲᐧ ᓂᓂᓯᑕᐃᐧᓇᒥᐣ ᒣᑲᐧᐨ ᑲᓂᐦᐱᐠ ᐊᐦᐃᐣ ᑎᐯᐣᒋᑫᐃᐧᓇᐣ 
ᒥᓇ ᑲᑲᐯᔑᑯᐊᐧᐨ ᐊᐃᐧᔭᐠ ᐁᒪᐊᐧᑐᐡᑲᐊᐧᐨ, ᒥᓇ ᐊᐦᐃᐠ 
ᐱᑲᐧᑕᐦᑭᐠ ᐁᑲᐧ ᓂᐦᐱᑲᐠ ᐁᑕᔑᑫᐊᐧᐨ, ᒥᓇ ᓇᓇᑲ 
ᐃᔑᒋᑫᐃᐧᓇᐣ ᐁᑐᑕᒧᐊᐧᐨ ᑐᑲᐣ ᐃᐃᒪ ᑫᐅᒋᒥᓄᓭᐊᐧᐨ 
ᐅᐱᒪᑎᓱᐃᐧᓂᐊᐧᐠ. ᐁᑲᐧ ᐅᐅᐁᐧ ᒪᒥᑎᓀᐣᑕᐣ, ᓇᓇᑲ 
ᑫᑯᓇᐣ ᐁᑭᐅᔑᑐᔭᑭᐣ ᑫᑐᑕᒧᐊᐧᐨ ᑎᐯᐣᒋᑫᐃᐧᓇᐣ 
ᒥᓇ ᐅᑕᔑᑫᐃᐧᓂᐊᐧᐠ, ᑲᐧᔭᐠ ᒋᐊᔭᑲᐧᒥᓭᐊᐧᐨ, ᒥᓇ 
ᒋᒥᓄᓭᐊᐧᐨ, ᐁᑲᐧ ᑲᐧᔭᐠ ᒋᐃᔑᓭᓂᐠ ᐅᐱᒪᑎᓱᐃᐧᓂᐊᐧ, ᐁᑲᐧ 
ᒋᔑᑭᐡᑲᐊᐧᑲᓄᐊᐧᐨ ᐊᑲᐧᒋᐠ ᑫᑯᓇᐣ ᒋᑐᑕᒧᐊᐧᐨ ᐁᑲᐧ ᑲᐧᔭᐠ 
ᒋᐊᐧᐃᐧᒋᐃᐧᑐᐊᐧᐨ.

      ᑲᐅᒋᒧᓀᐣᒋᑲᑌᐠ ᐱᓯᑦ ᑲᓇᑯᓯᐨ
ᑲᐃᐧᒋᑲᑌᐠ ᒥᓄᓭᐃᐧᐣ, ᐊᔭᑲᐧᒥᓯᐃᐧᐣ, ᐁᑲᐧ ᐃᐧᒋᐃᐧᑐᐃᐧᐣ

ᐁᑲᐧ ᐅᐅᐁᐧ ᒣᑲᐧᓂᐦᐱᐠ, ᐊᐦᐃᐣ ᓇᓇᑲ ᑕᔑᑫᐃᐧᓇᐣ 
ᓂᑲᑭᐃᐧᑕᒥᓇᐣ ᒋᔭᐣᑕᐃᐧ ᐃᐧᒋᑐᔭᑭᐣ ᑫᑯᓇᐣ ᑲᑐᑕᒧᐊᐧᐨ 
ᑲᓂᐦᐱᓂᓂᐠ. ᐁᑲᐧ ᐅᑫᐧᓂᐊᐧᐣ ᒪᐊᐧᑐᐡᑲᐃᐧᓇᐣ ᒪᐊᐧᐨ ᑲᐧᔭᐠ 
ᐃᔑᒋᑫᒪᑲᓄᐣ ᑕᐱᐡᑯᐨ ᑲᑭᓇ ᐊᐃᐧᔭᐠ ᐁᒪᐊᐧᑐᐡᑲᐊᐧᐨ ᐃᐃᒪ 
ᑕᔑᑫᐃᐧᓂᐠ. ᐁᑲᐧ ᓂᐸᑯᓭᐣᑕᒥᐣ ᒋᔭᐣᑕᐃᐧ ᐃᐧᒋᑕᐧᔭᐠ ᑐᑲᐣ 
ᐸᐤᐊᐧᐤᐢ ᒥᓇ ᑯᑕᑭᔭᐣ ᑐᒋᑫᐃᐧᓇᐣ, ᓂᐦᐱᐣ ᑲᑎᑯᓄᐃᐧᓇᐣ, 
ᒪᒪᐊᐧᒋᑫᐃᐧᓇᐣ, ᐁᑲᐧ ᒣᑕᐁᐧᐃ ᑐᒋᑫᐃᐧᓇᐣ.
The “Fun in the Sun” campaign aims to 
enhance ᐁᑲᐧ “ᑲᐅᒋᒧᓀᐣᑕᑲᐧᐠ ᐱᓯᑦ ᑲᓇᑯᓯᐨ” ᐃᐧᑕᒪᑫᐃᐧᐣ 
ᐃᔑᑲᓇᐊᐧᐸᒋᑲᑌ ᑲᐧᔭᐠ ᒋᐃᔑᓭᑭᐣ ᑭᐦᑭᓄᐦᐊᒪᑫᐃᐧ ᒥᓇ 
ᐃᐧᒋᐦᐃᐁᐧᐃᐧ ᐃᔑᒋᑫᐃᐧᓇᐣ. ᐁᑲᐧ ᐊᐦᐃᐣ ᑲᔦ ᓂᑲᒥᑫᐧᒥᓇᐣ 
ᑲᑭᒋᓀᐣᑕᑲᐧᑭᐣ ᑫᑯᓇᐣ ᑐᑲᐣ ᑲᐊᔭᑲᐧᒥᓯᓇᓂᐊᐧᐠ ᓂᐦᐱᑲᐠ, 

ᑲᐊᔭᑲᐧᒥᓯᓂᐊᐧᐠ ᒥᓇᑲᓇᐠ, ᒪᐣᒍᓱᐃᐧ ᐊᔭᑲᐧᒥᓯᐃᐧᐣ, 
ᐱᓯᒧᐃᐧ ᐊᔭᑲᐧᒥᓯᐃᐧᐣ, ᑭᒋᔑᓭᐃᐧ ᐊᔭᑲᐧᒥᓯᐃᐧᐣ, ᐃᐡᑯᑌᐃᐧ 
ᐊᔭᑲᐧᒥᓯᐃᐧᐣ, ᐁᑲᐧ ᑲᐊᔭᑲᐧᒥᓯᑲᒋᑲᑌᐠ ᒥᒋᑦ. 
ᐁᑲᐧ ᒥᓇ, ᑯᑕᑭᔭᐣ ᐱᒧᒋᑫᐃᐧᓇᐣ ᐅᐅᒪ ᐱᒧᒋᑫᐃᐧ (ACW) 
ᐊᓄᑭᒪᑕᑫᐃᐧᓂᐠ ᐊᐦᐃᐣ ᐅᑲᑲᓇᐊᐧᐸᑕᓇᐣ ᒋᐅᒋᒥᓄᔭᓂᐊᐧᐠ 
ᐅᐅᒪ ᓇᓇᑲ ᑫᑯᓇᐣ ᑲᑐᒋᑲᑌᑭᐣ ᑐᑲᐣ ᑕᔑᓀ ᑲᐸᐸᒧᓴᓂᐊᐧᐠ 
ᒥᓇ ᑲᐊᐧᐊᐧᑲᐃᐧᓇᓂᐊᐧᐠ. ᐁᑲᐧ ᐊᐦᐃᐣ ᑲᔦ ᓂᐃᐧᐊᐧᐁᐧᓇᑐᒥᓇᐣ 
ᐃᔑᒋᑫᐃᐧᓇᐣ ᒋᐃᐧᒋᔭᑲᓄᐊᐧᐨ ᐊᓂᔑᓂᓂᐊᐧᐠ ᐁᑲ ᒣᑲᐧᐨ 
ᐅᑕᔑᑫᐃᐧᓂᐊᐧᐠ ᑲᐊᔭᐊᐧᐨ. ᐁᑲᐧ ᐅᑫᐧᓂᐊᐧᐣ ᑕᔑᑫᐃᐧᓇᐣ 
ᑭᔭᑦ ᐅᑕᑲᑫᐧᒋᒪᐊᐧᐣ ᐱᒧᒋᑫᐃᐧ (SLFNHA) ᐊᓄᑭᓇᑲᓇᐣ 
ᒋᔭᔑᑕᒋᑲᑌᐠ ᐅᐅᐁᐧ “ᑲᐅᒋᒧᓀᐣᒋᑲᑌᐠ ᐱᓯᑦ ᑲᓇᑯᓯᐨ” ᒣᑲᐧᐨ 
ᑲᒪᒣᑕᐁᐧᐊᐧᐨ ᑲᓂᐦᐱᓂᓂᐠ.

ᓂᐦᐱᐣ ᑲᒐᑌᐢᒋᑲᐣ ᒧᓀᐦᐃᑫᐃᐧᐣ
ᐁᑲᐧ ᐊᐦᐃ ᓂᑐᑕᒧᓂᑫᒥᐣ ᓂᐦᐱᐣ (ᓂᐦᐱᐣ) ᒐᑲᑌᐢᒋᑲᐣ ᒧᓀᐦᐃᑫᐃᐧᐣ 
ᒥᐡᑯᐨ ᑫᑯᓇᐣ ᒋᐸᑭᓇᑫᔦᐠ. ᐁᑲᐧ ᐅᑫᐧᓂᐊᐧᐣ ᒐᑲᑌᐢᒋᑲᓇᐣ 
ᓂᐦᓴᐧᔦᐠ ᒋᐃᔑᐸᑭᑎᓇᒣᐠ: ‘ᒋᓂᐦᐱᓇᑌᓯᐠ’ (ᑐᑲᐣ ᔑᑯᐱᐠ, ᓂᐦᐱ, 
ᑲᐧᐡᑫᐱᓀᐃᐧᐣ, ᒪᒣᑕᐁᐧᐃᐧᓇᐣ), ‘ᐊᔭᑲᐧᒥᓯᐃᐧ ᑕᔑᑫᐃᐧᓇᐣ’ (ᑐᑲᐣ 
ᒋᑭᐡᑲᒣᐠ ᐊᐧᑭᒋᐱᔑᓄᐃᐧᓇᐣ, ᐊᐡᑐᑎᓇᐣ, ᒥᓇ ᒋᒥᐢᑯᐅᓴᐃᐧᓇᑲᐧᐠ), 
ᐁᑲᐧ ‘ᐊᐦᑭᑲᐠ ᑐᒋᑫᐃᐧᓇᐣ’ (ᐊᓂᔑᓇᐯᐃᐧ ᒪᐡᑭᑭᐣ, ᑭᐡᑎᑫᐃᐧᐣ, 
ᒪᐊᐧᑐᓂᑫᐃᐧᐣ). ᐁᑲᐧ ᑎᐸᓇᓯᓇᐦᐃᑲᑌᐊᐧᐣ ᑫᑯᓇᐣ ᑫᐸᑭᓇᑲᓂᐊᐧᐠ:

ᑲᓂᐦᐱᓂᓂᑲᐧᐠ:
1: ᒪᐊᐧᐨ ᑲᑭᓄᓭᐠ ᒐᑲᑌᐢᒋᑲᐣ ᑲᓇᐣ ᑲᐃᒋᑲᑌᐠ
2: ᓇᑐ ᒐᑲᑌᐢᒋᑲᐣ
3: ᒐᑲᑌᐢᒋᑫᐃᐧ ᒪᓯᓇᐦᐃᑲᓀᐡ ᑲᔭᐸᑕᐠ ᐁᑲᐧ $50 
ᑲᔓᓂᔭᐊᐧᐠ ᐯᐸᐣ
ᐊᔭᑲᐧᒥᓯᐃᐧ ᑕᔑᑫᐃᐧᓇᐣ:  
1: ᐊᐦᐸᐤ ᑲᐱᒪᑲᐧᔑᐊᐧᑲᓂᐊᐧᐠ, ᐅᑕᐸᐣ ᐊᐡᑐᑎᐣ, 
ᐊᐧᑭᒋᐱᔑᓄᐃᐧᐣ, ᐁᑲᐧ ᓇᑕᐧᐢᑐᑎᐣ
2: ᐁᑲᐧ ᓄᒋᓴᑭᒣᐃᐧ ᐊᐸᒋᒋᑲᓇᐣ, ᐱᓯᒧᐃᐧ ᔑᔓᓂᑲᐣ, ᐁᑲᐧ 
ᒪᐣᒍᐢ ᑲᐅᑕᐱᓇᑲᓄᐨ ᐊᐸᒋᒋᑲᐣ ᐁᑲᐧ ᑯᑕᐠ ᔑᔓᓂᑲᐣ
3: ᐁᑲᐧ ᑎᑦ ᐊᐧᕑᑎᐣᐢ $100 ᑲᔓᓂᔭᐊᐧᐠ ᐯᐸᐣ 
ᐊᐦᑭᑲᐠ ᑐᒋᑫᐃᐧᓇᐣ
1: ᑲᐧᐡᑫᐧᐱᒋᑲᓇᑎᐠ ᒥᓇ ᑲᐧᐡᑫᐧᐱᒋᑲᓇᐣ
2: ᑲᓂᑕᐃᐧᑭᐣ ᐊᓂᔑᓇᐯᐃᐧ ᒪᐡᑭᑭᐣ ᒪᓯᓇᐦᐃᑲᐣ, ᑭᔑᑌᐳᐃᐧ 
ᒪᓯᓇᐦᐃᑲᐣ ᐁᑲᐧ ᑎᐣ
3: ᐁᑲᐧ ᑲᓀᐣᑎᔭᐣ ᑕᔾᔦᕑ $100 ᑲᔓᓂᔭᐊᐧᐠ ᐯᐸᐣ
ᐁᑲᐧ ᐁᐃᐧᐃᐧᒋᐦᐃᐁᐧᔭᐣ, ᐊᐦᐃᐠ ᐅᒪ ᒋᐅᒋᑎᐯᐣᑕᑯᓯᔭᐣ 33 
ᑕᔑᑫᐃᐧᓇᐣ ᐅᐅᐁᐧ ᐊᐧᓂᓇᐊᐧᑲᐠ ᒪᐡᑭᑭᐃᐧ ᐱᒧᒋᑫᐃᐧᐣ ᐅᑭᒪᐃᐧᐣ 
ᑲᔭᓄᑲᐊᐧᐨ. ᐁᑲᐧ ᐸᑭᑎᓇᒪᓂᐣ ᑭᒐᑲᑌᐢᒋᑲᓇᐣ ᐅᐅᒪ ᐱᐊᐧᐱᑯᐠ 
ᐅᒋᒪᒋᓂᔓᐦᐊᓂᐣ acwinfo@slfnha ᐁᑲᐧ ᐃᓇᓯᓇᐦᐊᐣ “ᓂᐦᐱᐣ 
ᒐᑲᑌᐢᒋᑲᐣ ᒧᓀᐦᐃᑫᐃᐧᐣ” ᐁᑲᐧ ᐊᐦᑐᐣ ᑲᐃᔑᓂᑲᑌᐠ ᑭᑕᔑᑫᐃᐧᐣ. 
ᐁᑲᐧ ᐃᐡᑲᐧᔭᐨ ᑫᐃᔑᓂᓴᐦᐃᑲᑌᐠ ᐊᐧᑲᐢᐟᐱᓯᑦ 23, 2024, 4 pm 
CST ᐃᔑᓭᐠ. ᐁᑲᐧ ᑲᐸᑭᓇᑫᐊᐧᐨ ᑕᐃᐧᓇᑲᓄᐊᐧᐠ ᐊᐧᑲᐢᐟᐱᓯᑦ 30, 
2024.

ᐊᐸᒋᒋᑲᓇᐣ ᐅᐅᐁᐧ ᐊᔭᑲᐧᒥᓯᐃᐧᐣ ᐅᒋ
ᐁᑲᐧ ᒋᒪᐡᑲᐃᐧᓯᔭᑲᓄᐊᐧᐨ ᑲᐸᐯᔑᑯᐊᐧᐨ ᐊᐃᐧᔭᐠ 
ᒥᓇ ᑎᐯᐣᒋᑫᐃᐧᓇᐣ ᒥᐡᑯᐨ ᑲᐧᔭᐠ ᒋᑲᓇᐁᐧᐣᑕᒧᐊᐧᐨ 
ᐅᐱᒪᑎᓱᐃᐧᓂᐊᐧ ᒥᓇ ᑲᒪᒣᑕᐁᐧᐊᐧᐨ, ᐁᑲᐧ ᐅᑫᐧᓂᐊᐧᐣ 
ᐊᐸᒋᒋᑲᓇᐣ ᑲᑭᒥᓂᑯᓇᐊᐧ ᒋᔭᐸᒋᑐᔦᐠ:
•	ᒪᐣᒍᓱᐃᐧ ᐊᐸᒋᒋᑲᓇᐣ ᐁᑲ ᒋᒪᑲᐧᒥᑯᔦᐠ 

ᐅᑫᐧᓂᐊᐧᐠ ᒪᐣᒍᔕᐠ.
•	ᐅᑕᐸᓂᐃᐧ ᐊᐡᑐᑎᓇᐣ ᑫᒋᓇᐨ ᒋᐊᔭᑲᐧᒥᓭᔦᐠ 

ᒣᑲᐧᐨ ᑲᐸᐸᑦᐱᓯᔦᐠ ᑭᑐᑕᐸᓂᐊᐧᐣ.
•	ᐁᑲᐧ ᒥᓇ ᑲᐧᔭᐠ ᒋᑕᑭᓯᑐᔦᐠ ᑭᒥᒋᒧᐊᐧ ᐁᑲ 

ᒋᓂᓱᓇᑕᐠ.
•	ᒪᑎᑲᐧᓇᐣ ᒥᓇ ᑲᐧᐡᑫᐧᐱᒋᑫᐃᐧ ᐊᐸᒋᒋᑲᓇᐣ, 

ᑲᑎᑯᓄᐃᐧ ᐊᐸᒋᒋᑲᓇᐣ ᒥᓇ ᑯᑕᑭᔭᐣ ᐊᐦᑭᑲᐠ 
ᑲᔭᐸᒋᒋᑲᑌᑭᐣ.

•	ᐸᑲᑐᐁᐧᐦᐃᑲᓇᑎᑯᐣ, ᐊᐡᑐᑎᓇᐣ, ᐱᓯᒧᐃᐧ 
ᔑᔓᓂᑲᓇᐣ, ᒪᐣᒍᓱᐃᐧ ᒪᑯᒋᓂᑲᓇᐣ ᐁᑲ 
ᒋᒐᑭᓯᑯᔦᐠ ᐱᓯᑦ, ᐁᑲ ᒥᓇ ᒋᒪᑲᐧᒥᑯᔦᐠ ᓴᑭᒣᐠ 
ᐁᑲᐧ ᑯᑕᑭᔭᐠ ᒪᐣᒍᓴᐠ.

•	ᐊᐸᒋᒋᑲᓇᐣ ᑲᔭᐸᑕᑭᐣ ᑲᐯᔕᐱᑭᔑᓂᔦᐠ, 
ᑲᒪᑲᐧᒥᑯᔦᐠ ᐁᑲᐧ ᑯᑕᑭᔭᐣ ᑫᑯᓇᐣ ᑲᐃᔑᓭᔦᐠ

•	ᑯᑕᑭᔭᐣ ᒥᓇ ᐊᐸᒋᒋᑲᓇᐣ ᒋᔭᐸᒋᑐᔦᐠ ᒥᐡᑯᐨ 
ᒋᐊᔭᑲᐧᒥᓯᐃᐧᑐᑕᒣᐠ.

ᑭᐦᑭᓄᐦᐊᒪᑫᐃᐧ ᐃᐧᑕᒪᑫᐃᐧᐣ ᒥᓇ ᐃᐧᒋᐦᐃᐁᐧᐃᐧᐣ



ᕊᑭᑐᓐ ᑭᑕᐊᓂᔑᓇᐯᒧᐎᓐ
Saa-kih-toon-kit-anishinabemowin 
Love Your Language

Paakahatowewi-toohaan
Baseball

Ishkooniwiwin
Schooling

Ciimaan
Boat

Anishinaabewaadiziwin
ᐊᓂᔑᓈᐯᐋᐧᑎᓯᐃᐧᐣ ​​

ᐃᓑᑯᓂᐏᐏᐣ

ᐸᑲᐦᐊᑐᐍᐏᑐᐦᐊᐣ

ᒋᒪᐣ

ᐁᐅᐣᒋ ᑲᓇᐘᐸᐣᒋᑲᑌᐠ ᐃᓂᐍᓂᐘᐣ ᐃᓂᓂᐏᐣ 
ᑲᑭᒌᓀᐣᑕᑯᑭᐣ, ᑲᐁᐃᐣᑑᒋᑲᑌᑭᐣ, ᒦᓇ ᑐᑕᒧᐏᓇᐣ, 
ᐃᐦᐃᐍ ᐊᓂᔑᓇᐯᐚᑎᓯᐏᐣ (ᐃᓇᑎᓯᐏᐣ) 
ᐱᒨᒋᑫᐏᐣ ᐅᐑᒋᑐᐣ SLFNHA ᑲᐃᔑᐘᐸᐣᒋᑫᐨ 
ᐅᐣᒋ “ᐁᒪᓑᑲᐘᑌᑭᐣ ᒦᓇ ᒥᓄᔭᐘᓄᐣ ᐃᓂᓂᐘᐠ 
ᐁᐅᐣᒋᐑᒋᒋᑲᑌᐠ ᐃᒪ ᑲᐃᔑᒫᒑᐘᐨ ᒋᑮ 
ᒥᓄᔭᓂᐘᐣᐠ” ᐅᐣᒋ ᓇᓇᑯᒧᐍᐏᐣ ᒦᓇ ᑭᒌᓀᐣᒋᑫᐏᐣ 
ᐃᓂᐍᓂᐘᐣ ᐃᓈᑎᓯᐏᓇᐣ ᒦᓇ ᐃᓇᑲᓀᓯᐏᓇᐣ 
ᑲ ᐊᔭᐘᐨ ᑕᔒᑫᐏᓇᐣ ᒦᓇ ᒋᑭᒌᐏᓂᑲᑌᑭᐣ 
ᐃᓂᐍᓂᐘᐣ ᐅᑭᑭᓄᒪᑫᐏᓂᐘ, ᐅᑌᐻᑕᒧᐏᓂᐘ, 
ᒦᓇ ᑲᑭᒌᓀᐣᑕᒧᐘᐨ.
ᐅᐍ ᐊᓂᔑᓇᐯᐚᑎᓯᐏᐣ ᐱᒧᒋᑫᐏᐣ ᐃᔑ 
ᐊᔓᑕᒪ ᒋᐑᒋᑐᐘᐨ ᓇᑲᒌᐏᐣ ᐑᒋᐦᐃᐍᐏᓇᐣ 
ᒋᐚᐸᐣᑕᐍᐦᐚᐨ:

•	ᑲᓇᐍᓂᒧᐍᐏᐣ 

•	ᐑᑕᓄᑮᒥᑎᐏᐣ

•	ᒥᓄᔭᐏᐣ

ᐊᓂᔑᓇᐯᐚᑎᓯᐏᐣ ᑲᔦ ᐅᐱᒥᓂᔕᐦᐊᓇᐘ 
ᐃᓂᐍᓂᐘᐣ 7 ᐅᒥᔔᒼ ᑭᑭᓄᒪᑫᐏᓇᐣ ᐅᐣᒋ 
ᑌᐻᐏᐣ, ᑭᒌᓀᐣᒋᑫᐏᐣ, ᑕᐸᓭᓂᒧᐏᐣ, ᓴᑭᐦᐃᐍᐏᐣ, 
ᒪᓑᑲᐍᓂᒧᐏᐣ, ᒁᔭᑿᑎᓯᐏᐣ, ᒦᓇ ᑲᑮᑕᐍᐣᑕᒧᐏᐣ.

ᓃᓇᐃᐧᐣᐟ​​
Niinawind

ᐃᓂᓂᐏᐣ ᑭᑭᓄᒪᑫᐏᓇᐣ & ᑐᑕᒧᐏᓇᐣ

ᒪᓂᑐᑫᐏᓇᐣ

ᐃᓂᓂᐏᐣ ᒥᓄᔭᐏᐣ & ᒥᓄᔭᐏᐣ 
ᐚᑲᐱᐏᓇᐣ

ᐊᓄᐦᑭᐃᐧᑕᒪᑫᐃᐧᓇᐣ
Anohkiwitamakewinan

ᒋᐅᓇᒋᑲᑌᐠ ᑫᐃᔑ ᐊᐣᑿᒥᓯᐏᐣ ᒥᓄᔭᐏᐣ 
ᑫᐃᔑᑕᔒᑫᐨ ᑲᑭᓇ ᑲᐑᒋᐦᐊᑲᓀᐨ ᒦᓇ ᑕᔒᑫᐏᓇᐣ 
ᒋᐅᐣᒌᓯᓭᐠ ᐃᒪ ᑭᒌᓀᐣᒋᑫᐏᐣ, ᑲᓇᐍᓂᒧᐏᐣ, 
ᑌᐻᐏᐣ, ᓴᑭᐦᐃᐍᐏᐣ, ᒥᓇ ᑎᐸᐸᐣᒋᑫᐏᐣ.
ᐁᓂᑐᒋᑲᑌᐠ ᐊᓂᔑᓇᐯᐚᑎᓯᐏᐣ ᐃᓂᓂᐏᐣ 
ᓇᐣᑕᐍᐦᐃᐍᐏᐣ ᒦᓇ ᒥᓄᔭᐏᐣ ᑲᑐᒋᑲᑌᑭᐣ, 
ᑲᐃᓇᒋᑲᑌᑭᐣ, ᒦᓇ ᐁᐚᑲᓑᑭᑲᑌᐠ ᑲᓇᐍᒋᑫᐏᐣ 
ᐅᐣᒋ ᑲᐑᒋᐦᐊᑲᓀᐘᐨ ᒦᓇ ᑕᔒᑫᐏᓇᐣ 
ᒋᑮᑌᐱᓇᒧᐘᐨ ᐑᒋᐦᐃᐍᐏᓇᐣ.
ᒋᐑᐣᑕᒪᐘᑲᓀᐨ ᑭᑭᓄᒪᑫᐏᓇᐣ ᒦᓇ ᐃᓂᓂᐏᓇᐣ 
ᑭᑭᓄᒪᑫᐏᓇᐣ ᐃᑭᐍᓂᐘᐠ ᑲᑭᓇ SLFNHA 
ᐊᓄᑮᓇᑲᓇᐠ.
ᒋᑐᒋᑲᑌᐠ ᐃᐦᐃᐍ ᐃᓂᓂᐏᐣ ᓇᐣᑕᐍᐦᐃᐍᐏᐣ 
ᒦᓇ ᒥᓄᔭᐏᐣ ᓇᐸᐸᐣᒋᑲᐣ, ᑫᓂᑐᒋᑲᑌᑭᐣ ᒦᓇ 
ᑐᑕᒧᐏᓇᐣ.
ᒋᐸᑭᑎᓂᑲᑌᑭᐣ ᐃᓂᐍᓂᐘᐣ ᐅᓑᑲᑎᓴᐠ ᐱᒧᒋᑫᐏᓇᐣ 
ᐃᐦᐃᒪ ᑕᔒᑫᐏᓂᐣᐠ.
ᒋᐅᓇᒋᑲᑌᑭᐣ ᒦᓇ ᒋᑐᒋᑲᑌᑭᐣ ᐃᐦᐃᐍ ᓭᑭᓯᐏᓇᐣ 
ᑲᓇᐍᐣᒋᑫᐏᐣ ᒋᐊᐸᒋᒋᑲᑌᐠ ᐃᓂᓂᐏᐣ ᑲᐃᔑ 
ᑲᓇᐘᐸᐣᒋᑲᑌᐠ.

ᐊᓄᐦᑭᐃᐧᓇᐣ ​
ᑲᐱᒥᓂᔕᐦᐃᑲᑌᑭᐣ
Anohkiwinan  
Kapiminishahikatekin

Learn  
More!

 Or visit www.slfnha.com

Anishinaabewaadiziwin

